
    А. А. Гварамия: «Образование должно стать национальной идеей»  

Аҧснытәи аҳәынҭқарратә университет ажәалагалала

2015-ТӘИ АШЫҚӘС – 
ВЛАДИСЛАВ ГРИГОРИ-ИҦА 

АРӠЫНБА ИШЫҚӘСУП

 

 

МАИ 14 РЗЫ ҲТӘЫЛАҾЫ ИНАРҬБААНЫ 
ИАЗГӘАРҬОИТ АҦСНЫ РАҦХЬАТӘИ АХАДА 

ВЛАДИСЛАВ ГРИГОРИ-ИҦА АРӠЫНБА 
ДИИЖЬҬЕИ 70 ШЫҚӘСА АҴРА.

(Уи иазкхоит агазеҭ «Аҧсуа университет» маитәи аҭы-
жьымҭа ҷыда).

Аусура хыркәшоуп

Аконференциа иалагаанӡа уралтәи 
асасцәа идикылеит Аҧснытәи аҳәынҭқар-
ратә университет аректор Алеко Гәара-
миа. Уи ирзеиҭеиҳәеит аҵараиурҭа аҭоу-
рых: ашьақәгылара, аҿиара, иахьатәи 
аҭагылазаашьа. Уралтәи аҵарауаа ракәзар, 
Аҧснытәи аҳәынҭқарратә университет 
азы иааргеит дара рҵараиурҭаҿы иҭыҵуа 
аҭҵаарадырратә литература. 

Алеко Гәарамиа уралтәи аделега-
циа рнапаҿы ириҭеит аҧсуа литература 
ашьаҭаркҩы Д.Гәлиа изку агәалашәаратә 
ҧараҿырпи еиуеиҧшым аҳамҭақәеи. 
Аконференциа алахәылацәа зегьы ирзеи-
ҕьишьеит ақәҿиарақәа.

Аконференциа ааиртит Аҧснытәи 

Апрель 14 рзы Аҧснытәи аҳәынҭқарратә университет аҿы аусура хац-
наркит Жәларбжьаратәи аҭҵаарадырратә конференциа «Аҧсабаратәи 
асоциал-економикатәи системақәа рыҭҵаараҿы ҳаамҭазтәи азнеишьақәа. 
Аҵарадырра асистема аҿыцрақәеи ҳаамҭазтәи атехнологиақәеи». Ари 
аҭҵаарадырратә конференциа еицымҩаҧыргоит Аҧснытәи аҳәынҭқарратә 
университети Уралтәи аҳәынҭқарратә апедагогикатә университети. 

 

аҳәынҭқарратә университет аҵара аус 
азы апроректор Виқтор Маланӡиа. Уи 
иазгәеиҭеит ҩ-ҵараиурҭак лыҵшәабзиа-
ла русеицура иабзоурахаз жәларбжьара-
тәи аҭҵаарадырратә конференциа Аҧс-
нытәи аҳәынҭқарратә университет аҟны 
иахьымҩаҧысуа акыр шаҵанакуа. 

Аконференциа мҩаҧысуан ҧшьымш 
инеиҧынкыланы. Жәабала аинтерес ду 
зҵаз ажәахәқәа ҟаҵан х-секциак рыла: 
абиологиеи агеографиеи рсекциа; апе-
дагогикеи апсихологиеи рсекциа; абио-
логиеи агеографиеи рсекциа.

Абасала, Жәларбжьаратәи аҭҵаара-
дырратә конференциа қәҿиарала ихыр-
кәшан апрель 17 рзы.

Агәҭакқәа рзы
  

Аҵараиурҭақәа рнапхгаҩцәа рнапы 
зҵарҩыз Аҧкаанҵа иалнаршоит Аҧс-
нытәи аҳәынҭқарратә университети 
Генуиатәи ауниверситети рыбжьара 
аусеицуреи аиҩызаратә еимадарақәеи 
рышьақәыргылара: аганқәа зиншьаҭа-
ла еиҟараны, еицырзеиҧшу аинтересқәа 
азгәаҭауа, иацхраауеит аусеицура 
еиуеиҧшым аформақәа рырҿиара, 
апрофессор-рҵаҩратә еилазаара ахаҭар-
накцәа алекциақәа рыҧхьаразы рааҧ-
хьара, апрактикатәи асеминартәи усу-
рақәа рымҩаҧгара, аҧышәеимдара, 
аинформациа аиҭныҧсахлара; иацхра-

Апрель 14 рзы Аҧснытәи аҳәынҭқарратә университети Италиа иҟоу 
Генуиа ауниверситети рыбжьара анапы аҵаҩын агәҭакқәа рзы Аҧкаанҵа. 

ауеит аҭҵаарақәеи, аконференциақәеи, 
асеминарқәеи, иара убасгьы еиуеиҧшым 
аусмҩаҧгатәқәеи реицымҩаҧгара. 

Адокумент рнапы аҵарҩит Аҧсны-
тәи аҳәынҭқарратә университет арек-
тор Алеко Гәарамиеи Генуиатәи ауни-
верситет агуманитартә Департамент 
аиҳабы Роберто Синегалиеи. 

Генуиатәи ауниверситет аҧҵан 1481 
шықәсазы. Уи иамоуп жәеиза факуль-
тет, аҭҵаарадырратә ҟәшақәа – 53. Иара 
убасгьы – ақалақьқәа Савона, Империа, 
Санта-Маргерита-Лигуре, Вентимилиа, 
Специа рҟны арегионтә ҵараиурҭақәа.

Алеко Гәарамиеи Роберто Синегалиеи
ашәҟәы рнапы анаҵарҩы ашьҭахь

ПАМЯТИ НИКОЛАЯ СМЕЦКОГОЛеонид Саманба

70 шықәса ихыҵит

70 шықәса ихыҵит аҵарауаҩ, афи-
лологиатә ҭҵаарадыррақәа рдоктор Лео-
нид Саманба.

Леонид Хыгә-иҧа Саманба диит март 
26, 1945 шықәсазы Лыхны ақыҭан. 1970 
шықәсазы далгеит Аҟәатәи аҳәынҭқарратә 
арҵаҩратә институт аҧсуа бызшәеи али-
тературеи аурыс бызшәеи алитерату-
реи рзанааҭ ала. 1970-1979 шықәсқәа 
рзы рҵаҩыс аус иуан Дәрыҧшьи, Лых-
ни, Жәындәрыҧшьи ашколқәа рҟны. 
1979 шықәсазы диаган Қырҭтәылатәи 
ССР арҵаҩратә ҭҵаарадыррақәа рин-
ститут аҧсуа ҟәшахьы ҭҵаарадырратә 
усзуҩыс. 1986-1990 шықәсқәа рзы аин-
ститут ҭҵаарадырратә усзуҩы еиҳабын. 
1990-1992 шықәсқәа рзы – арҵаҩцәа 
рҵарадырра аизырҳара Аинститут аҟны 
аурыс бызшәеи алитературеи рметоди-
ка акафедраҿы аус иуан. 1994 шықәсазы 
аусура далагоит Д.Гәлиа ихьӡ зху 
Аҧсуаҭҵааратә институт абызшәа аҟәша 
аҟны ҭҵаарадырратә усзуҩык иаҳасабала. 
2000 шықәсазы ҭҵаарадырратә усзуҩы 
еиҳабыс дҟарҵоит. 

1990 шықәсазы ихьчеит акандидаттә 
диссертациа «Аполисемиеи аомонимиеи 
аҧсуа бызшәаҿы». Ааигәа ихьчеит  иара 
убас адоктортә диссертациагьы.

Леонид Саманба авторс дрымоуп 
шәкы инареиҳаны аҭҵаарадырратә усум-
ҭақәа. 

1995 шықәса раахыс аус иуеит Аҧс-
нытәи аҳәынҭқарратә университет аҧсуа 
бызшәа акафедраҿы. 

Ҩажәа урок рыла
Аҧснытәи аҳәынҭқарратә универси-

тет аҟны аҧышәара ианахыс ашьҭахь, 
2000 екземплиар рыла иҭыжьын «Аҧсуа 
бызшәа ахаларҵага ҩажәа урок рыла» 
зыхьӡу арҵагатә цхыраагӡа.

Ахаларҵага ҭыжьын аҧсуа бызшәа 
аҿиара аҳәынҭқарратә Фонди Аҧсуа 
ауаажәларратә фонд “Амшреи” рхарџь 
ала. Ари арҵагатә цхыраагӡа рызкуп 
аҧсуа бызшәа аҵара иалаго, мамзаргьы 
аамҭа кьаҿк иалагӡаны уи ала ацәажәара 
зҽазызкуа. 

Арҵага шәҟәы авторс дамоуп Аҧсны-
тәи аҳәынҭқарратә университет аҧсуа 
бызшәа акафедра арҵаҩы Ада Кәарҷелиа-
ҧҳа. Лара лажәақәа рыла, ахаларҵага 
аҧсуа бызшәа ззымдыруа астудентцәа 
рыбжьара аҧышәара иахыжьын. 

Деятельность Николая Смецкого 
многогранна и многопланова, за что бы 
он ни брался, будь то строительство объ-
ектов санаторно-курортного лечения, 
храмов, обустройство парков и садов, он 
делал это с большой любовью и очень от-
ветственно. Он проявил себя как грамот-
ный и предприимчивый деятель, умный 
и дальновидный организатор, опытный 
финансист и предприниматель. 

Сегодня, когда наша республика стоит 
перед большими экономическими преоб-
разованиями, перед необходимостью ста-
новления и укрепления экономической не-
зависимости, роль предпринимательства 
и предпринимателей неоценима. Именно 
развитие предпринимательства способно 
решить многие экономические проблемы, 
стоящие перед нашим обществом. От того, 
как будет развиваться сама предпринима-
тельская сфера, кто будет ею заниматься, 
каков будет уровень предпринимательской 
культуры, зависит благополучие не только 
отдельных жителей, но и всего народа. И в 
этом отношении жизнь и деятельность Ни-
колая Смецкого может служить парадиг-
мой для современных предпринимателей, 
образцом для подражания. Он трудился и 
зарабатывал деньги не для наживы и нако-
пления капитала, а во имя жизни. Он умел 
зарабатывать деньги и помогал тем, кто в 
этом нуждался. 

Если современный взгляд на пред-
принимательство пропустить через при-
зму жизнедеятельности Смецкого, мож-
но утверждать: чтобы быть успешным, 
надо много учиться, быть высокообразо-
ванным, умелым и трудолюбивым. Жить 
надо так, по мнению Смецкого, чтобы хо-
рошо было не только вам, но и ближним. 
За 24 года своей деятельности в Абхазии 
(1894-1918 гг.),  он один столько сделал 
для ее процветания, сколько за это время 
не сделало целое его поколение. 

По данным Вианора Панджовича Па-
чулия, Смецким в общественное обустрой-
ство Сухума и строительство объектов 
санаторно-курортного лечения, были вло-
жены средства, равные 6,5 тоннам золота 
по курсу 1905 года. Это был удивительный 
человек, духовно богатый, гуманист и про-
светитель, истинный христианин, пропо-
ведник христианских ценностей и морали. 
Для Абхазии он – историческая личность, 
именно этим можно объяснить столь боль-
шой интерес к нему. 

26 февраля 2015 г. в Абхазском государственном университете прошло ме-
роприятие, посвященное памяти видного общественного деятеля и мецената 
Николая Николаевича Смецкого. Не случайно мероприятие было проведено на 
агроинженерном факультете. Вклад Смецкого в развитие субтропического 
сельского хозяйства, особенно в такие отрасли, как цитрусоводство и вино-
градарство, неоценим. Он был почетным членом первой научной организации 
Абхазии - Сухумского общества сельского хозяйства. Велика его роль в пропаган-
де и распространении научных знаний и передового опыта по акклиматизации 
субтропических растений. Он принимал активное участие в различных сель-
скохозяйственных выставках Санкт-Петербурга и Сочи, где на выставке «Рус-
ская Ривьера» у него был специальный павильон. Участвуя в таких выставках, 
Смецкой старался ознакомить широкий круг людей с исключительными воз-
можностями культивирования в стране новых видов растений. С этой целью 
он оказывал содействие изданию журнала «Черноморское сельское хозяйство», 
на страницах которого печатались ценные материалы по вопросам развития в 
крае сельского хозяйства. 

В мероприятии приняли участие пре-
подаватели и студенты агроинженерного 
факультета, а также приглашенные го-
сти, среди которых были вице-президент 
АНА, академик Сергей Бебия, академик 
Шота Салакая. С докладами о вкладе 
Н.Н.Смецкого в развитие флористики и 
создание Сухумского субтропического 
дендропарка, который в свое время на-
зывали зеленой Третьяковкой, выступили 
директор Института ботаники АНА кан-
дидат сельскохозяйственных наук Эдуард 
Губаз и ученый секретарь того же инсти-
тута Татьяна Гуланян. 

Среди приглашенных была началь-
ник отдела природы Государственного 
этнографического музея Республики 
Абхазия Таисия Алания, вдова видного 
ученого Анзора Агумаа, написавшего 
книгу о Н.Н.Смецком. Она представила 
интересные материалы из жизни Нико-
лая Николаевича. 

К сожалению, большая часть наследия 
Смецкого безвозвратно утеряна или нахо-
дится в очень плачевном состоянии и тре-
бует срочных мер по спасению. Об этом 
говорил известный ученый Гари Сангу-
лия. Он также отметил, что необходимо 
определить точное место захоронения 
Николая Николаевича и его супруги Оль-
ги Юрьевны, достойно обозначить его.

Человек, столь много сделавший для 
Абхазии, имеет право быть достойно за-
хороненным. 

Академик Сергей Бебия в своем вы-
ступлении отметил, что проведенная 
научная конференция получилась на-
сыщенной и познавательной, а доклады 
интересны и актуальны, поэтому целе-

сообразно опубликовать итоговые ма-
териалы конференции, а Академия наук 
окажет поддержку в этом. 

Академик Олег Бгажба, поблагода-
рив оргкомитет за проделанную работу, 
предложил обратиться в Правительство 
республики с ходатайством о присужде-
нии имени Н.Н Смецкого. Сухумскому 
субтропическому дендропарку. А вид-
ный абхазский ученый, кандидат био-
логических наук Зураб Адзынба, вы-
ступил с краткой речью о значимости 
наследия Смецкого и необходимости 
должного внимания к нему, его восста-
новления по мере возможности. 

После мероприятия его участники воз-
ложили цветы к памятнику Николаю Ни-
колаевичу, Наследие Н.Н. Смецкого – это 
национальное достояние республики, мы 
не имеем права так небрежно к нему от-
носиться. Хотя бы то, что осталось, нужно 
сберечь для последующих поколений.

М.БОГОСЛАВСКАЯ,
кандидат экономических наук, 

доцент 

ҲАМҬАС – АҦСНЫТӘИ АУНИВЕРСИТЕТ АЗЫ
Аҧснытәи аҳәынҭқарратә университет 

аҳәаанырцәтәи аимадарақәа рганахьала 
есааира амҽхак арҭбаауеит. Уи иабзоураны, 
аусеицуразы аиқәышаҳаҭрақәа жәпакы ана-
пы аҵарыҩхьеит. Имаҷҩуп, ҳтәыла иаҭаауа 
асасцәа рахьтә Аҧснытәи аҳәынҭқарратә 
университет ахь имҩахымҵуа. Арахь иа-
ауеит аҵарауаа, ауаажәларратә усзуҩцәа, 
адипломатцәа уҳәа. 

Убас, ааигәа Аҧснытәи аҳәынҭқарратә 
университет даҭааит Италиеи Сан-
Маринои рҟны Аҧсны адәныҟатәи аусқәа 
Рминистрра ахаҭарнакс иҟоу Мауро 
Мурџьиа. Ҵоуп, уи шьҭа Аҧсны дсасым. 
Аха уажәтәи иаара иацын ҷыдарак. Уи 
Аҧсныҟа иааигеит Кавказ ажәытәтәи 
агеографиатә хсаалақәа ҧшьба. Урҭ 
рахьтә зегь реиҳа ижәытәу 1683 шықәса 
иаҵанакуеит. 

Италиантәи иааз асас дидикылеит 
Аҧснытәи аҳәынҭқарратә универси-
тет аректор, академик Алеко Гәарамиа. 
Уи Мауро Мурџьиа ҭабуп ҳәа иеиҳәеит 
ҳтәыла иазыҟаиҵо азҿлымҳареи Аҧсны-

тәи аҳәынҭқарратә университет иазыҟа-
заашьеи рзы.   

Иазгәаҭатәуп, Мауро Мурџьиа Аҧс-
ныҟа иааигаз ахсаалақәа аоригиналқәа 
шракәу. Урҭ хәҳан Лондонтәи ажәытә 
фирмак аҟны.

«Сара еснагь сазҿлымҳан Аҧсны 
аӡбахә, срышьҭан уи 
аҭоурых атәы зҳәо ама-
териалқәа. Арҭ ахсаала-
қәа хаҭала Лондон иа-
нызба, даара сшанхеит. 
Еиҳарак хшыҩзышьҭра 
азыҟасҵеит XIX ашәы-
шықәса иаҵанакуа  ает-
нографиатә хсаала. Уаҟа 
ибзианы иарбоуп Аҧсны 
аҵакырадгьыл, аҳәаақәа», 
– иазгәеиҭеит аиҧылараан 
Мауро Мурџьиа.

Аиҧылара ахыркәша-
мҭазы, Аҧснытәи аҳәын-
ҭқарратә университет 
аректор Алеко Гәарамиа 

асас ҭабуп ҳәа иаҳәо иазгәеиҭеит, ау-
ниверситет иаиуз аҳамҭа ахә ҳаракны 
ишишьо, ахсаалақәа роригиналқәа аҵа-
раиурҭа архив аҟны ишыҵәаххо, аха 
урҭ рыхҩылаақәа астудентцәа ирбартә 
алшарақәа шырзаҧҵахо. 

– Валери Леонид-иҧа, раҧхьа иргы-
ланы ҳазҵаарц ҳҭахын, изеиҧшроузеи 
иахьа Лугансктәи Жәлартә Респуб-
ликаҿы аҭагылазаашьа, насгьы иар-
бан уадаҩрақәоу напхгара зышәҭо 
аҵараиурҭа аҿаҧхьа иқәгылоу?

– Аҭагылазаашьа даараӡа иуадаҩуп, 
избан акәзар макьанагьы аибашьра 
еиқәымтәац. Уажәы-уажәы ихьанҭоу 
аибашьыгатә шьақәгылақәа рыла аре-
спублика иалахысуеит. Академиа иамоу 
апроблемақәа зегьы зыдҳәалоу аибашьра 
ауп. Атәылаҿы ишьақәгылеит иуадаҩу 
аекономикатә ҭагылазаашьа. Уи иахҟьаны 
арҵаҩцәа ианаамҭоу ауалафахәы роуам. 
Аха егьа ус акәзаргьы, ҳҵараиурҭа акол-
лектив аусура иҭыҵит октиабр 1, 2014 
шықәсазы. Убри инаркны, акгьы хьаас 
имкыкәа, аҵаратә процесс мҩаҧаагоит.

– Шәазааҭгыларц ҳҭахын Аҧсныҟа 
шәаара хықәкыс иамоу.

– Ишыжәдыруа еиҧш, Лугансктәи 
Жәлартә Республика шьақәгылеит, 

Март 2 рзы усутә визитла Аҧсны 
даҭааит Акультуреи аҟазареи Лугансктәи 
Рҳәынҭқарратә академиа аректор Валери 
Леонид-иҧа Филиппов. Иара арахь дааит 
Аҧснытәи аҳәынҭқарратә университети 
напхгара зиҭо академиеи рыбжьара аусутә 
еизыҟазаашьақәа рышьақәыргыларазы. 

Имҩаҧысит Валери Филиппови Аҧ-
снытәи аҳәынҭқарратә университет арек-
тор, академик Алеко Гәарамиеи реи-
ҧылара. Уаҟа ирылацәажәан, Лугансктәи 
Жәлартә Республикаҿы ишьақәгылаз 
аҭагылазаашьа инамаданы, Акультуреи 
аҟазареи Лугансктәи Рҳәынҭқарратә акаде-
миа аҿаҧхьа ицәырҵыз ауадаҩрақәа ртәы. 
Аибашьра иахҟьаны астудентцәа рыбжаҩык 
аҵарахьы иныҟәартә еиҧш алшара ры-
мам. Апроблемақәа рацәоуп. Арҵаҩцәа 

руалафахәқәа ракәзар, ианаамҭоу ироуам. 
Адипломқәа азхаҵамкәа иаанхоит. 

Алеко Гәарамиа иҳәеит, иахьа Луган-
ски Донецки иҟоу аҭагылазаашьа Аҧсны 
ишахнагахьоу, аҧсуа дипломқәа шазха-
рымҵоз, аха убасҟангьы еиуеиҧшым 
амҩақәа шырыҧшаауаз, Аҧснытәи 
аҳәынҭқарратә университет ацхыраара 
шаиҭоз Москватәи аҳәынҭқарратә уни-
верситет аректор Виқтор Садовничи. 
Асеиҧш аҭагылазаашьақәа раан иха-
дароуп аҵараиурҭақәа русеицура ашьа-
қәыргылара. 

Алеко Гәарамиеи Валери Филиппови 
ирҳәеит аҧхьаҟа аусеицура ишазыхиоу, 
уи азы наҟ-наҟ аиқәышаҳаҭра рнапы 
аҵарыҩраны ишыҟоу.

Аҩ-ҵараиурҭак аҧхьаҟатәи русеицура 

иалнаршоит аҧышәа аимдара, аҭҵаара-
дырратә еиҿцаарақәа, астудентцәа ры-
практика амҩаҧгара уҳәа еиуеиҧшым аз-
ҵаарақәа.

Аиҧылара ахыркәшамҭазы Алеко 
Гәарамиа асас ҳамҭас ииҭеит Аҧсны 
Раҧхьатәи Ахада В.Г.Арӡынба ихьӡ зху 
агәалашәаратә ҧараҿырпы «Аҧсар», 
Аҧснытәи аҳәынҭқарратә университет 
абуклет, Аҧсны жәлар Рџьынџьтәылатә 
еибашьра аҭоурых аазырҧшуа афото-
альбом, Аҧснытәи аҳәынҭқарратә уни-
верситет иҭнажьуа агазеҭ аномер ҿыц, 
иара убасгьы асахьаҭыхҩы Лаша Габелиа 
иҭыхымҭа – Аҧсны аҧсабара асахьа. 

Ҳара ҳиҿцәажәеит Акультуреи аҟазареи 
Лугансктәи Рҳәынҭқарратә академиа арек-
тор Валери Филиппов.

 

Валери ФИЛИППОВ: «АИАША ҲАРА ҲГАНАХЬ ИҞОУП»
аха макьана иамоуц азхаҵара. Убри 
инадҳәаланы, ахәҭакахьала, Акультуреи 
аҟазареи Лугансктәи Рҳәынҭқарратә ака-
демиа аректор иаҳасабала, сара сҿаҧхьа 
иқәгылоу ахықәкқәа ируакуп аиашьаратә 
республикақәа, идеиалеи доуҳалеи иаҳз-
ааигәоу, ҳара ҳҭагылазаашьа еилыз-
каауа, адгылара ҳзызуа атәылақәа рҟны 
аизыҟазаашьақәа рышьақәыргылара, 
егьырҭ иреиҳау аҵараиурҭақәеи ҳара 
ҳҵараиурҭеи рыбжьара аиқәышаҳаҭрақәа 
рыбжьаҵара. Уи иалнаршоит аҭҵаара-
дырратәи акультуратәи усеицура, асту-
дентцәа рыпрактика амҩаҧгара уҳәа. 
Убри аганахьала ҳакадемиа иамоуп ибе-
иоу ахатәы традициақәеи аҧышәеи. Урҭ 
атрадициақәа еиқәырхатәуп. Абарҭқәа 
роуп Аҧсныҟа саара хықәкыс иамоу. 

– Аҧснытәи аҳәынҭқарратә универ-
ситет аректори шәареи шәеиҧылара 
шҧамҩаҧыси?

– Ҳаиҧылара мҩаҧысит аҵакы ама-
ны. Алеко Алықьса-иҧа сидикылеит 
иҧханы, иааирҧшит аилкаара. Ихадароу, 
ҳҩыџьагьы ҳаиқәышаҳаҭхеит аусеицура-
зы аизыҟазаашьақәа рышьақәыргылара 
шхымҧадатәиу, аҧхьаҟа аиқәышаҳаҭра 
ҳабжьаҳҵарц. Ирҳәоит, иарбан еи-
башьразаалакгьы, раҧхьаӡа иахьала-
го ауаа рыхшыҩ аҟны ауп ҳәа. Иреиҳау 
аҵараиурҭақәа рҟны ауп аҿар рыхдыр-
ра, рдунеихәаҧшра ахьышьақәгыло, 
иахьеизҳауа. Убри аҟынтә, акраҵанакуеит 
ҳҵараиурҭақәа русеицура, ҳҿар реиныр-
ра, реиҿцаара.

– Шаҟа факультет ыҟоузеи Акульту-
реи аҟазареи Лугансктәи Рҳәынҭқарратә 
академиаҿы, насгьы шаҟаҩы астудентцәа 
аҵара рҵода?

– Ҳҵараиурҭаҿы иҟоуп х-факультетки 
аколлеџьи. 42 занааҭ рыла аҵара 

мҩаҧысуеит. Аибашьра ҟалаанӡа ҳакаде-
миаҿы аҵара рҵон х-нызқьҩык астудентцәа, 
уажәы, аибашьра иахҟьаны, ҩ-нызқьҩык 
инарзынаҧшуа иҟоуп. Аҭагылазаашьа 
иахҟьаны, 60 процент рҟынӡа астудентцәа 
рҵара адистанциатә формахь ииагоуп. 

– Иарбан стандартқәоу, насгьы иар-
бан программақәоу аус злажәуа?

– Уажәы ҳтәылаҿы ирылаҳәоуп аиҭа-
кратә аамҭа. Украинатәи астандартқәа 
рҟынтәи маҷ-маҷ урыстәылатәи астандарт-
қәа рахь аиасра ҳаҿуп. Иааидкыланы, 
ҳҵараиурҭа апрограмма шьаҭанкылаҵәҟьа 
иҧсаххом, аха аиҭакрақәа, хымҧада, 
иҟалоит. Уи, асоциал-гуманитартә блок 
иаҵанакуа аганахьала: ирызхәыцхоит 
Укра-ина аҭоурыхи аукраин бызшәеи 
ирыҵаркуа амаҭәарқәа.

– Шәгәаанагарала, изеиҧшрахары-
зеишь шәтәыла уаҵәтәи амш, аибашь-
ра ахҟьа-ҧҟьақәа?

– Даара исцәуадаҩуп ахҭысқәа 
рыҿиашьа алацәажәара. Избан акәзар, 
иалыршоу аинышәара Украина архәҭа-
қәа макьаназы уамак иқәныҟәом. Аам-
ҭа-аамҭала ана-ара ишҳалахысыц иҳала-
хысуеит, иҭахоит ауааҧсыра. Аха агәра 
ганы сыҟоуп, аиаша ҳара ҳганахь ишыҟоу, 
аиааирагьы Лугансктәи Жәлартә Респу-
блика ишаго.

* * *
Аиқәышаҳаҭра анапы аҵаҩын

Имҩаҧгаз аиҿцәажәарақәа ирыбзоура-
ны, март мзазы Аҧснытәи аҳәынҭқарратә 
университети Акультуреи аҟазареи Лу-
гансктәи Рҳәынҭқарратә академиеи рыб-
жьара аусеицуразы Аиқәышаҳаҭра анапы 
аҵаҩын. 

Анапы зҵаҩу Аиқәышаҳаҭра ҿҳәарас 
иамоуп хәышықәса.

Аҭоурыхтә факультет аҟны
Апрель 15 рзы имҩаҧысит Аҧ-

снытәи аҳәынҭқарратә университет 
аҭоурыхтә факультет арҵаҩратә еи-
лазаареи Италиатәи аҵарауааи реи-
ҧылара. 

Италиатәи аделегациа аилазаара-
ҟны иҟан абжьаратәи ашәышықәса 
иаҵанакуа аҭоурых ҭызҵаауа аинсти-
тут адеректор, Генуиатәи ауниверситет 
апрофессор Роберто Синегалиа, архе-
олог, апрофессор Силвиа Паллекки, 
Италиатәи агазеҭ «La Stampa»  ажур-
налист Роберто Скорчело, Италиа иҟоу 
Аҧсны ахаҭарнак Мауро Мурџьиа. 

Аҵарауаа Аҧсныҟа раара хықәкы 
хадас иаман Аҧснытәи ауниверситет 
аҵарауааи, аҟазара злоу, аҵарадырра 

иазҿлымҳау астудентцәеи дареи 
реибадырра, аҧхьаҟа аусеицура 
ашьақәыргылара. 

Генуиатәи ауниверситет апрофес-
сор Роберто Синегалиа дазааҭгылеит 
рҵараиурҭа асистема ашьақәгылашьеи, 
насгьы иҳәынҭқарратәуи, иҳәынҭқар-
ратәыми аҵараиурҭақәа рҟны  астуден-
тцәа рҵара шымҩаҧысуа атәы.

Аиҧылара аҟны аҭыҧантәи аҵарауаа 
рганахь ала дықәгылеит аҭоурыхтә 
факультет адекан Алик Габелиа. Уи 
дазааҭгылеит аҧхьаҟа аусеицура-
зы мҩақәас иалхтәуи, аиқәышаҳаҭра 
рыбжьаҵара мацара акәымкәа, урҭ 
рынагӡаразы аус шуалатәуи. Иара 
убас ҭабуп ҳәа иеиҳәеит асеиҧш 

аиҧылара ҟаларц азы аџьабаа азыз-
баз Италиа иҟоу Аҧсны ахаҭарнак  
Мауро Мурџьиа. Уи Италиеи Аҧсни 
русеицуразы алагала маҷымкәа иҟаи-
ҵахьеит. 

Аслан Қәҭелиа

Ауниверситет 
даҭааит

Ааигәа Аҧснытәи аҳәынҭқарратә уни-
верситет даҭааит Урыстәылатәи акосмо-
навт Сергеи Риазански. Апрель 12, акос-
монавтика Жәларбжьаратәи амш азы уи 
астудентцәа дырҧылеит. 

Сергеи Риазански астудентцәа ирзеи-
ҭеиҳәеит иара раҧхьаӡа акәны иаар-
ту акосмас ахь ицәырҵра шыҟалаз, уи 
изыннажьыз ацәаныррақәа игәаҵаҟны 
ишынхаз, уаҟа иибаз аҧшӡара даҽакы 
ишаламҩашьо. Знык акосмос ахь иҧрыз – 
уи иҧсҭазаашьахоит. 

Анаҩс астудентцәа алшара рыман асас 
азҵаарақәа ирҭарц.

 Астудентцәа идырбан Сергеи Риазански 
дызлахәыз аекипаж акосмос аҟны ианыҟаз 
иҭырхыз авидеокадрқәа. Уаҟа иаарҧшын 
акосмонавтцәа есҽнытәи русура. 

Сергеи Риазански хынтә дцәырҵхьеит 
иаарту акосмос ахь, уаҟа 166 сааҭ ихига-
хьеит. Иара абиологиатә ҭҵаарадыррақәа  
дыркандидатуп. 2017 шықәсазы еиҭах 
акосмос ахь дҧырраны дыҟоуп. Уаанӡа 
аҽазыҟаҵарақәа дырхысуеит. 

Сергеи Риазански дрылахәын 2014 
шықәсазы Шәача ақалақьаҿ имҩаҧысуаз 
аолимпиатә хәмаррақәа. Иара иаарту 
акосмос ахь аолимпиатә факел неигеит. 
Ари аҩыза аҭоурыхтә хҭыс ишиашоу ицо 
аефир ала ирбартә алшара рыман адунеи 
атәылақәа зегьы. Анаҩс хәымш рышьҭахь 
афакел адгьыл ахь иааган, иароуп Шәача 
Аолимпиатә хәмаррақәа аазыртызгьы. 

Аиҧылара ахыркәшамҭаз Аҧснытәи 
аҳәынҭқарратә университет аректор 
Алеко Гәарамиа Сергеи Риазански 
ҳамҭас ииҭеит Аҧсны Раҧхьатәи Ахада 
Владислав Григори-иҧа Арӡынба исахьа 
зну, Аҧсны Амилаҭтә банк иҭнажьыз 
аҧараҿырп.

24 марта студенты Абхазского госу-
дарственного университета побывали 
в гостях у детей из Донецкой Народной 
Республики, которые отдыхали в Абха-
зии в пансионате «Мюссера». Группа 
студентов АГУ решила потратить свою 
месячную стипендию и деньги «на кар-
манные расходы» от родителей на бла-
готворительность. С подарками они 
приехали к ребятишкам Амвросиевской 
школы-интерната Донецкой Народной 
Республики. Дети находились в Абхазии 
более 25 дней. Им понадобились время и 
внимание, чтобы прийти в себя и забыть 
страшные звуки разрывов снарядов. 
Многие из них никогда не видели море. 
Познакомившись, студенты и ребятиш-
ки сразу нашли общие интересы: игры в 
телефонах привлекли внимание мальчи-
ков, а девушки, обмениваясь электрон-
ными адресами, фотографировались.

Спешите делать добро...

В АГУ РЕАЛИЗОВАН ОБРАЗОВАТЕЛЬНЫЙ ПРОЕКТ
В рамках международного сотрудничества

В Абхазском государственном уни-
верситете был реализован интересней-
ший образовательный проект: в 2013-2014 
учебном году в соответствии с Догово-
ром и соглашением по обмену преподава-
телями между АГУ и Брюссельским сво-
бодным университетом при финансовой 
поддержке Европейского Союза четверо 
ученых из Европы представили нашим 
абхазским студентам отделения Между-
народных отношении исторического фа-
культета циклы лекций. 

 Из курсов абхазские студенты узна-
ли о внешних связях Евросоюза на регио-
нальном европейском уровне, о политике 
соседства и Восточного партнерства, а 
также политике расширения Евросоюза. 
Особое внимание было уделено теории и 
практике в международных отношениях 
на примере внешней политики Евросою-
за. Наши ребята фактически «из первых 
рук» получили представление о структу-
ре и политике Евросоюза.

Студенты продемонстрировали го-
товность правильно воспринимать 
взгляд европейских ученых на полити-
ческие процессы в своем континенте и в 
мире. Кроме того, аудитория, хоть лек-
ции проводились на английском языке, 
не нуждалась в переводчике. Конечно, 
переводчик Артур Погосов был здесь 
же и при необходимости выполнял свои 
обязанности, хотя в основном ему оста-
валось переводить только термины с ан-
глийского языка на русский. 

Профессор Брюссельского свободно-
го университета Бруно Коппитерс про-
читал в АГУ два курса лекций – «Поли-
тика Европейского Союза по решению 

конфликтов» (для пятикурсников) и 
«Этика международных отношений на 
примере внешней политики Евросоюза» 
(для студентов 4 курса). Профессор уни-
верситета Коимбра Лесиниа Симао, уче-
ный из Испании, познакомил пятикурс-
ников с  курсом «Политика соседства и 
восточного партнерства Европейского 
Союза», а профессор Брюссельского 
свободного университета Стефаан Смис 
представил лекции «Введение в Евро-
пейское законодательство» четверо-
курсникам.

Гость из Италии, представитель уни-
верситета Тренто Роберто Беллони вы-
ступил по теме «Международные ор-
ганизации: безопасность, экономика и 
гуманитарные вопросы». 

По завершении проекта наиболее ак-
тивные студенты, сдавшие зачеты и эк-
замены, получили сертификаты установ-
ленного образца, которые в дальнейшем 
могут пригодиться им при поступлении 
в европейские вузы. 

Как отметил декан исторического фа-
культета АГУ, кандидат исторических 
наук Алик Габелия, студенты отделения 
Международных отношений отнеслись 
взвешенно, с глубоким анализом: – Вне 
всякого сомнения, они получили ценную 
информацию в области европеистики, 
что поможет им и дальше развивать это 
направление. Можно сказать, что проект, 
участниками которого все мы были, за-
ложил основу для более тесного, интен-
сивного сотрудничества между АГУ и 
университетами Европейского Союза.

В рамках проекта и наши абхазские 
преподаватели, в их числе – декан исто-

рического факультета доцент Алик Га-
белия, заведующий кафедрой экологии 
и морфологии животных, доцент Роман 
Дбар, доцент Белла Дзидзария и препода-
ватель Саид Гезердава – выступили с лек-
циями перед европейскими студентами. 

Так, в октябре 2014 года Алик Габелия 
посетил Карлов университет в Праге. Его 
три лекции по истории и археологии Аб-
хазии имели огромный успех. Он посе-
тил памятники материальной культуры в 
Праге, встретился с сотрудниками Наци-
онального музея и института археологии 
университета. 

В ноябре-декабре 2014 года Роман 
Дбар прочел лекции в Брюссельском 
свободном университете и университете 
Урбино (Италия).

С интересом было воспринято брюс-
сельским студенчеством доклады препо-
давателей кафедры государства и права 
юридического факультета АГУ Беллы 
Дзидзария и Саида Гезердава на тему 
«Имплементация прав человека в пост-
конфликтный период в Абхазии». Кроме 
итого, посланцы Абхазии и АГУ в рамках 
сотрудничества университетов встре-
тились с профессорами Брюссельского 
свободного университета Стефааном 
Смисом, Пьером де Аджетом, Джулией 
Олтрамонти и др., а также с представите-
лями правозащитных организации.

Как сказал Роман Дбар, поездки, лек-
ции, контакты со студентами и препо-
давателями европейских университетов, 
были весьма продуктивными, хорошо 
организованными и содержательными: 
«Знакомство с деятельностью европей-
ских университетов дало почувствовать 

степень мотивации студентов в учебе, а 
также позволило иначе взглянуть на те-
кущие проблемы своего университета, 
собственной кафедры, появились новые 
мысли и идеи. Программа визита была 
полезна во всех аспектах».

– Уверен, что программу нужно про-
должать, расширять состав участников, 
привлекать не только представителей из 
числа профессуры и преподавателей, но 
и талантливых аспирантов и студентов, – 
отметил декан исторического факультета 
Алик Габелия. – И все мы, конечно, благо-
дарим нашего ректора, академика РАЕН и 
АНА Алеко Гварамия за содействие в ор-
ганизации проекта и оказанную поддерж-
ку, – отметил Алик Габелия. 

***
В ДАР – БИБЛИОТЕКЕ 

По условиям реализованного проекта, 
библиотека исторического факультета 
АГУ получила в дар специальную лите-
ратуру в области европеистики, истории 
и международных отношений в количе-
стве 954 экземпляров. 

« А Ҧ С УА А  Р Т Ә Ы Л А Х Ь  А Н Ы Ҟ Ә А РА Қ Ә А »

2012 шықәсазы Париж еицырды-
руа ашәҟәҭыжьырҭа «Картуш» аҟны 
иҭыҵит афранцыз журналист Режис 
Жанте ишәҟәы «Аҧсуаа ртәылахь 
аныҟәарақәа» зыхьӡу (францыз быз-
шәала). Ааигәа уи ашәҟәы ҳара 
иаҳҧыхьашәеит Аҧснытәи аҳәынҭ-
қарратә университет аҟны. 

Режис Жанте ихьыҧшым фран-
цыз журналиступ. Диит Франциа 
амраҭашәаратәи арегион аҟны, Нант 

ҳәа иахьашьҭоу, Атлантикатә океан 
аҿықәан. Жәашықәса инарзынаҧшуа 
аус иухьеит Кавкази Абжьаратәи Азиа 
атәылақәеи рҟны. Дкьыҧхьуеит Па-
риж иҭыҵуа есҽнытәи агазеҭ «Фигаро» 
адаҟьақәа рҟны. 

Ҵоуп, францыз бызшәала иҩу 
ашәҟәы ҳара аҷҷаҳәа ҳаҧхьаны, иаҳәо 
хәыц-хәыц еилырганы шәаҳәара алшара 
ҳамам. Аха егьа ус акәзаргьы, ашәҟәы 
иаҧхьаз аҭырџьман иажәақәа рыла, 
Режис Жанте ииашаҵәҟьаны, ашәҟәы 
ахы инаркны аҵыхәанӡа ихьыҧшым 
гәаанагарала Аҧсны ахцәажәара иҽа-
зишәоит. Уи ус шакәу даҽазныкгьы 
иарҵабыргит ааигәа Интернет ахар-
хәарала аҭыжьымҭа «FRI» аҟны ҳара 
ҳзыҧхьаз Режис Жанте иҿцәажәара. 
Зыӡбахә ҳамоу ашәҟәы дазааҭгылауа 
иазгәеиҭоит: «Ашәҟәы ахаҭа ахьӡ 
Қырҭтәыла аӡәырҩы иргәамҧхеит. 
Дара ргәаанагарала, аҧсуаа ртәыла 
ҳәа акгьы ыҟаӡам, Аҧсны – аҧсуаа 
ахьықәынхо Қырҭтәыла аҵакырадгьыл 
ауп. Убри аҟынтә, сара даара исҭахын 
аҭыҧантәи ауаа срыҿцәажәарц, изҩырц 
уаҟа избаз, исаҳаз… Сара сзы ихада-
роу – иарбан ганзаалак ргәаанагара 
ҳаҭырқәҵарала азыҟазаара ауп, ганкы 
иадымцәылакәа».

Ашәҟәаҿы ажурналист дазааҭгылоит 
Аҧсны аҭоурых: ажәытә аамҭа, амҳа-
џьырра, Лыхнытәи ақәгылара, аҧсуа-
қырҭуатә еибашьра. Еиуеиҧшым ахқәа 
рызкуп иналукааша аполитикатәи 

ауаажәларратәи усзуҩцәа, аҵарауаа. 
Урҭ рхыҧхьаӡараҿы иҟоуп: Владислав 
Арӡынба, Шьалуа Инал-иҧа, Станис-
лав Лакоба, Сергеи Шамба, Виачеслав 
Чрыгба, Оҭар Ӡиӡариа уҳәа. Иалкааны 
дахцәажәоит еицырдыруа асахьаҭыхҩы 
ҟаза А.Краиниуков иҭыхымҭа, аҵарауаҩ 
Гьаргь Ӡиӡариа Лыхны иқәгылара иазку. 
Дахцәажәоит Аҟәа, асасааирҭа «Риҵа» 
ааигәара иҟоу акаҳуажәырҭаҿы аҧсуаа 
рхымҩаҧгашьа: уаҟа итәаны акаҳуа 
шыржәуа, атәыла ауаажәларратәи 
аполитикатәи ҧсҭазаара ишалацәажәо, 
аамҭа шырхырго. Автор инарҭбааны 
дазааҭгылоит аҧсуаа амшаҧ-ныҳәа 
шазгәарҭо. Уи иазку ахы иахьӡуп 
«Џьгьардаа мшаҧы ишаҧыло». Ажур-
налист иазгәеиҭоит, аҧсуа қыҭа Џьгьа-
рдаҟа дшымҩахыҵыз аҵарауаҩ Арда 
Ашәба дицны. Акыр аинтерес аҵоуп 
уаҟа иибаз-иаҳаз атәы исахьаркны 
дахьахцәажәо. 

Ашәҟәаҿы хазы иалкааны иануп Ре-
жис Жантеи аҵарауаҩ Оҭар Ӡиӡариеи 
реиқәшәара атәы. Ажурналист аҧсуа 
ҵарауаҩ иҩны дыҟан. Иара еиликаауан, 
аҧсуаа Аҧсны рыҧсадгьыл акәӡам ҳәа 
П.Ингороҟәа итеориа иадгыло ақырҭуа 
ҵарауаа ирҳәо иаҿагылоу агәаанагарақәа. 
Убри аганахьала, афилологиатә ҭҵаа-
радыррақәа рдоктор Оҭар Ӡиӡариа 
ажурналист инарҭбааны изеиҭеиҳәоит 
Аҧсны аҭоурых, ахәҭакахьала, аҧсуааи 
амшыни реизыҟазаашьа. Уи иазкны 
аҵарауаҩ аусумҭақәа маҷымкәа имоуп. 

Амшын иадҳәалоу алексика акәзар, 
аҧсуа бызшәаҿы зқьыла иуҧылоит. 
Абри аҟынтә алкаа: аҧсуаа Аҧсны 
жәытә-натә аахыс инымхозҭгьы, рыҧ-
садгьыл акәымзар, иабаанагеи нас ам-
шын иадҳәалоу алексика?!

Франциатәи асас далацәажәоит 
дшыхнахыз аҧшәма исасдкылара, 
аишәаҿы имыццакӡакәа, ҭынч-ҭынч 
еицәажәо, аҧсуа кониак инаҿыхәо 
акыр аамҭа шыргаз атәы. Уамашәа иба-
ны дрыхцәажәоит аҧсуа ныҳәаҿақәа. 
Иҳәоит, Оҭар Ӡиӡариа иҩнаҭа ааныжь-
ны данцоз аамҭазы, аҵарауаҩ иҧшәма 
асас ҳамҭас ишилҭаз афранцыз 
шәҟәыҩҩы Антуан де Сент Екзиупери 
иҩымҭа «Апринц хәыҷы» (аҧсышәала), 
уи аҧсшәахь ишеиҭалгаз лара лан – 
ашәҟәыҩҩы, Аҧсны жәлар рпоет Нелли 
Ҭар-ҧҳа.

Иазгәаҭатәуп, асеиҧш аҧсуаа 
ирызку ашәҟәқәа аҳәаанырцә лассы-
лассы ишҭымҵуа. Убри аҟынтә, акыр 
ихәарҭахон зыӡбахә ҳамоу ажурна-
лист Режис Жанте ишәҟәы еиҭаганы 
иҭыжьзар. Аҳәынҭқарра аганахьала 
азҿлымҳара аныҟала, уи ишиашоу аф-
ранцыз бызшәа аҟынтәи аиҭагара зыл-
шо аҵарауаа Аҧснытәи аҳәынҭқарратә 
университет аҟны иҟоуп, хаҭала 
иуҳәозар, афранцыз бызшәа азҟаза Ель-
пида Маклакова. 

Ҳгәы иаанагоит, аҧсуа ҧхьаҩы изы 
ашәҟәы даара аинтерес аҵоуп ҳәа. 

Алхас ЧХАМАЛИА   

УА ҴӘ ТӘИ  А М Ш  –  АҾА Р  И Р ТӘУ П Ашәҟәы ҿыцқәа

* * *
Вышла в свет книга ученого, кандида-

та исторических наук, доцента кафедры 
истории, археологии и этнологии Абхазии 
Абхазского государственного универси-
тета Алика Габелия «Абхазия в предан-
тичную и античную эпохи».

В книгу вошли кандидатская диссер-
тация ученого («Поселения колхидской 
культуры» /на материалах Абхазии/, мо-
нографическое исследование «Абхазия 
в раннеантичное время. Диоскуриада», 
«Диоскуриада» (на английском языке), 
доклады на международных научных 
конференциях, предварительные итоги 
археологических исследований в Сухум-
ской крепости в 2000-2004 гг.

Книга предназначена для ученых, 
педагогов, студентов и широкого круга 
читателей.

Научный редактор: академик АНА, 
доктор исторических наук, профессор 
О.Х.Бгажба.

Еиҭаҭыжьуп еицырдыруа аҧсуа ҭоу-
рыхҭҵааҩ, аетнограф, алитературадырҩы 
Шьалуа Инал-иҧа ишәҟәы «Асаӡқәа» 
(урыс бызшәала).

«Асаӡқәа рҭоурых узымдыркәа из-
алыршахом аҧсуаҭҵаара ганрацәала 
аарҧшра, избан акәзар асаӡкәа рҭоурых 
зқьышықәсалатәи аҧсуа милаҭ рҭоурых 
иахәҭакуп», – абас иҩуан аҵарауаҩ «Асаӡ-
қәа» аҧхьажәаҿы.

Шьалуа Инал-иҧа иоуп раҧхьаӡакәны 
асаӡқәа рҭоурых, ркультура, рынхашьа-
рыбзазашьа монографиала иҭызҵааз. 
Раҧхьаӡакәны ашәҟәы ҭыжьын 1995 
шықәсазы. 

Ашәҟәы аиҭаҭыжьра аус адылуле-
ит Шьалуа Инал-иҧа иҧшәма Мира 
Константин-иҧҳа Хотелашвили-Инал-
иҧа. Уи лажәақәа рыла, 1995 шықәсазы 
иҭыжьыз ашәҟәы акьыҧхь ахаҭабзиара 
лаҟәын, иара убасгьы агхақәа аман. 

Апрель 21-22 рзы Аҧснытәи аҳәын-
ҭқарратә университет аҟны имҩаҧган 
Англиеи Германиеи ркультуратә мшқәа. 
Уи еиҿкаан англызи анемеци кафедрақәа 
рыбзоурала. Ари ахҭыс азкын ҳаамҭазтәи 
Аҧсуа ҳәынҭқарра ашьаҭаркҩы, Аҧсны 
Раҧхьатәи Ахада Владислав Григори-иҧа 
Арӡынба 70 шықәса ихыҵра.

Астудентцәа иҟарҵеит имаҷымкәа 
ажәахәқәа, ирыҧхьеит ажәеинраалақәа, 
иқәдыргылеит асценка хәыҷқәа, инарыг-
ӡеит амилаҭтә кәашарақәа.

Ахәылҧаз иалахәыз идырбан Англи-
еи Германиеи ирызкыз афильмқәа. 

«Асеиҧш иҟоу аусмҩаҧгатәқәа 
мҩаҧаагалон, аха сынтәеиҧш амҽхак 
ырҭбааны иҟаҳамҵацызт. Ахәылҧаз 
рхы аладырхәит актәи акурс инар-
кны аҧшьбатәи акурс аҟны аҵара зҵо 
астудентцәа. Ҳара иааҳарҧшыр ҳҭахуп 
ҳастудентцәа рдыррақәа ахьынӡаҳараку, 
уи ибзианы абызшәақәа рдырра мацарала 
акәымкәа, иара убасгьы атәылақәа ркуль-
туреи рҭоурыхи шырдыруа ала. Аҿар да-

Англиеи Германиеи ркультуратә мшқәа

– Шәазааҭгылар ҳҭахын аҿартә поли-
тиказы Аҳәынҭқарратә еилакы иахьатәи 
аусура шышьақәгылоу, уи ахырхарҭақәа.

– Ҳара ҳусура шьақәгылоуп ихадоу 
х-хырхарҭак рыла: апатриоттә ааӡара, аҿар 
рхеидкылақәа рганахьала аусмҩаҧгатәқәа 
реиҿкаара, аҭаацәара қәыҧшқәеи ахшара-
рацәа змоуи ацхыраара рыҭара. 

  Рацәакгьы ҵуам напхгара зысҭо аилак 
аилазаара аусура хацнаркижьҭеи. Аха аамҭа 
кьаҿк иалагӡаны, ҳзыхьӡахьоу аҟынтә еиҳа 
ақәҿиарақәа ҳамоуп ҳәа иазысыҧхьаӡоит 
апатриоттә ааӡара ахырхарҭа. Егьырҭ 
ахырхарҭақәа рҟны апроблемақәа еиҳа 
ирацәоуп, еиҳа акомплекстә знеишьа зҭаху 
ракәны иҟоуп азы, уиаҟара аихьӡарақәа 
ҳамам. Аха урҭ ирыҵаркуа азҵаарақәа 
аус рыдулара, рыҭҵаара ҳаҿуп. Иҩны 
ишьҭаҳххьеит аҿартә политиказы Аҳәын-
ҭқарратә концепциа. Уажә уи адокумент 
Аиҳабыра Реилазаараҿы ишьҭоуп. 

Апатриоттә ааӡара акәзар, сынтәа, 
ишыжәдыруа еиҧш, Аҧсны Раҧхьатәи 
Ахада Владислав Григори-иҧа Арӡынба 
диижьҭеи 70 шықәса аҵра инамаданы, 
еиуеиҧшым аусмҩаҧгатәқәа азгәаҭаны 
иҳамоуп. Иара убасгьы – 1941-1945 шықәс-
қәа рзтәи Аџьынџьтәылатә еибашьра дуӡӡа-
ҿы асовет уаажәлар иргаз аиааира  иазку. 
Ҳгәы иҭоуп «Аиааира згаз рабиҧара» 
зыхьӡу апроект амҩаҧгара: Аҧсны ахы-
аҵыхәа ахьынӡанаӡааӡо аибашьра иалахәыз 
ирызкны ацәыргақәҵа аиҿкаара. Иаҳҭахуп 
маи 9 рзы ҳтәылаҿы имҩаҧгахараны иҟоу 
аныҳәатә усмҩаҧгатәқәа рҟны Донбасснтәи 
аҿар ралархәра. Ҳгәы иҭоуп Ҧсҳәы ақыҭа 
аҭаара, аибашьра иазку абаҟақәа напы рыд-
кылара, ррыцқьара уҳәа. 

А пат риот тә а аӡара ах ы рхарҭа ла 
апроектқәа маҷымкәа аус рыдааулоит 
Аҧсны жәлар Рџьынџьтәылатә еибашь-
ра иазкынгьы. Урҭ ируакуп «Афырхацәа 
рымҩала» зыхьӡу апроект. Ааигәа 
имҩаҧаагеит март 15-16, 1993 шықәсазы 
иҭахаз аҵеицәа ргәалашәара иазкыз 
ахәылҧаз. Убасеиҧш еиҿкаахоит, иаҳҳәап, 
ииультәи ажәылара, Тамшьтәи адесант 
аӡхыҵра, Аҟәа ахақәиҭтәра, Аиааира амш, 
Нхыҵ-Кавказнтәи иааны иҳацхраауаз 
рҭаацәа рахь ацара уҳәа аусмҩаҧгатәқәа. 
Убарҭ инарҷыданы, аҧхынра имҩаҧгахоит 
аҿартә лагерқәа ҧшьба, уи иалархәхоит 
Аҧснытәи аҳәынҭқарратә университет 
астудентцәагьы. Иазҧхьагәаҭоуп аҧсуа 
бызшәеи, алитературеи, афольклори уҳәа 
ирызкны аҿар рзы алекциақәа реиҿкаара. 
Анаҩс – Урыстәылатәи аҵарауаа, аспециа-
листцәа алархәны асоциологиеи апсихо-
логиеи ирызкны еиуеиҧшым асеминарқәа 
рымҩаҧгара.  Ажәакала, аҧхынра аамҭа 
иалагӡаны алагерқәа рахь инаҧхьахоит 
500-600-ҩык рҟынӡа аҿар. Имҩаҧгахоит 
иара убас арра-пат риот тә лагергьы. 
Исҳәарц сылшоит, усеиҧш иҟоу алагерқәа 

Аиҿцәажәара

Ишәыдаагалоит Аҧсны аҿартә политиказы Аҳәынҭқарратә еилакы аиҳабы 
Алиас Витали-иҧа Аҩӡба иҿцәажәара.

р е и ҿ к а а р а з ы  а ҧ ы ш ә а  ҳ а м о у п  ҳ ә а . 
– Шаҟа ҿартә еиҿкаара ҳамоузеи иа-

хьа Аҧсны?
–  И а х ь а  ш ә к ы  и н а р з ы н а ҧ ш у а 

аҿартә еиҿкаарақәа Аҧсны аиустициа 
Аминистрраҿы ашәҟәы иҭагалоуп (жәохә 
шықәса раҧхьа ашәҟәы иҭагалазгьы 
алаҵаны). Аха акык-ҩбак рыда, абри абарҭ 
роуп ҳәа уҳәаратәы, аус зуа аиҿкаарақәа 
маҷуп. Шықәсқәак раҧхьа ари аҭагы-
лазаашьа уааигәырӷьартә иҟан, азны-
казы. Еиҿкааны иҳаман Аҧсны аҿартә 
еиҿкаарақәа Рассоциациа. Уахь иаҵанакуан 
14 еиҿкаара, аха маҷ-маҷ русура еиҧхьбеит. 
Иахьа ҳара ҳгәы иҭоуп ҳраионқәа, ҳқыҭақәа 
рҟны иҟоу аҿар реидкылара, ацхыраара 
рыҭара. Акызаҵәык, иҳалшо – амҩа дырба-
ра, ргәы иҵхо азҵаарақәа рҿы рыдгылара, 
ацхыраара рыҭара роуп.

– Ижәдыруама шәара аҿар рсоциалтә 
ҭагылазаашьа аганахьала ҳтәылаҿы 
аусқәа зеиҧшроу?

– Еиҳарак хшыҩзышьҭра ззааурц иаҳ-
ҭаху, гәыла-ҧсыла ҳзышьҭоу аусқәа 
ируакуп аҿар рсоциалтә ҭагылазаашьа 
азҵаара. Уи иадҳәаланы Аҧсны Аиҳабыра 
реилатәарақәа рҟны изныкымкәа-ҩын-
тәымкәа сықәгылахьеит. Аҿар анымыҿиа 
– ҧеиҧш ҳамаӡам. Даара узыцәшәаша 
аҭагылазаашьагьы ҳахаанханы ҳаҟоуп. 
Ҳдемографиатә ҭагылазаашьа даараӡа 
иуадаҩуп. Ииашоуп, ҳџьынџьуаа рыҧсад-
гьыл ахь рырхынҳәразы аусқәа ибзианы 
еиҿкаауп. Аха уи амацарала ҳаҧсуа жәлар 
реизҳазыӷьара залшом. Ҳара ҳхатәы мчқәа 
рыла имҩаҧаагаз аҭҵаарақәа ирыбзоура-
ны, иааҧшит – шықәсык ахь шә-ҭаацәарак 
аҿар нхарҭа ҭыҧла еиқәыршәалатәуп. 
Шықәсык аҩнуҵҟала ҩышә-хышәҩык 
ҿыц еиднагалаз аҭаацәарақәа аусурҭақәа 
рзыҧшаалатәуп.  Ари проблема дуӡӡоуп 
ҳтәылаҿы, иацуп ахарџь дуқәа. Аха аҳәын-
ҭқарра арҭ азҵаарақәа зегьы инагӡаны 
иаӡбартә еиҧш иахьынӡахәҭоу еконо-
микала иӷәӷәам. Урҭ ирхылҿиаауеит 
еиуеиҧшым даҽа проблемақәак: анарко-
маниа, аӷьычра-ақәычра, арыжәтә аҽа-
дцалара, амҩатә ҧсыҭбарақәа уҳәа. Зегьы 
иреицәоуп ақәыҧш ихы ахьигара анизым-
дыруа, ипроблемақәеи иареи рхала ианеи-
зынхо. Убри аҟынтә, ҿыц аҭаацәара иала-
ло аҳәынҭқарра аганахьала ахылаҧшра 
ҷыда рымазароуп.  Уи, зныктәи ацхыра-
ара мацарагьы ахәоны иҟаӡам. Иаҳҳәап, 
аҭаацәараҿы аҵеи диит. Уи деизҳаны 
ишьапы дықәгылаанӡа шаҟа иҭахузеи! 
Имҩаҧаагагахьоу аҭҵаарақәа излаҳдырбо 
ала, мызкы аӡаҟы иныҟәгара 18-19 нызқь 
рҟынӡа ахарџь аҭахуп: аӡаҟы ифатә-ижәтә, 
ишәҵатәы, аҳақьымцәа рахь игара, иаага-
ра… 

– Ишәымоума араҟа шәызлацәажәо 
злашьақәшәырӷәӷәо адокументқәа, имҩа-
ҧыжәгахьоума аҭҵаарақәа?

– Апроблема уалацәажәарц, иуӡбарц 
азы, иудыруазароуп иҟоу-иану. Аҭҵаарақәа 
мҩаҧаагеит ҳара ҳхатәы мчқәа рыла. Аҧсны 
араионқәа зегьы рҟны, еиҳарак ақыҭақәа 
рҿы ҳнеины анкета ҳасабла аҭҵаарақәа 
ҟаҳҵеит. Ҳзыҿцәажәаз ауааҧсырагьы 
хыҧхьаӡарала имаҷӡам.

– Изыхҟьозеи иахьа аҿар ианраамҭоу 
аҭаацәара иахьаламло?

– Аҿар ианраамҭоу аҭаацәара иахьа-
ламло зыхҟьо ҳәа ҳаҭҵаарақәа рҟны иа-
абаз убри ауп: раҧхьа игылоуп аусурҭа 
ҭыҧ ахьрымам, нас – анхарҭа. Аӡәы ихала 
дахьыҟоу – еилкаауп. Аха аҩнаҭаҿы ҩыџьа-
хҩык аҷкәынцәа ыҟазар, еиҿыҵыр, ҧсыуала 
иуҳәозар, хыҵакырҭа рымаӡам. Ари агана-
хьала сара исҳәом доусы зегьы ахан дуқәа 
рзыргылатәуп ҳәа. Аха, ишырҳәо еиҧш, 
доусы иҩны, доусы – ибаагәара. 

Аҿар рыҩнуҵҟа иҟоуп даҽа пробле-
макгьы. Уи агәабзиарахьчара азҵаара 
ауп. Имаҷҩым згәабзиара уашәшәыроу 
аҿаргьы, ахәышәтәра зҭаху. Ари амилаҭ 
ргәабзиара азҵаароуп. Ҵоуп, официал-
ла ҳтәылаҿы агәабзиарахьчара хәыда-
ҧсадоуп, аха апрактикаҿы иҳамдыруеи 
ауаҩы ахәышәтәырҭа даднагалар шаҟа 
иҭаху. Иҟоуп зыхә ҳараку ахәшәқәа, зиура 
уадаҩу. Иахьугалакгьы, ахарџь маҷымкәа 
иаҭахуп. Арахь, аҿар рыҩнуҵҟа реиҳараҩык 
усурҭада иҟоуп. Убри аҟынтә, ауаҩы дтәаны 
данхәыцлак, ҳҧеиҧш зеиҧшрахарызеишь, 
анаџьалбеит ҳәа дымгәырҩарц залшом. 
Ажәакала, аҿар рхала акраагарҭа рыманы, 
руалафахәы маҷзаргьы, аус руа иҟаҵатәуп. 

– Шәгәы иҭоума апроектқәа реиҿ-
каара Аҧснытәи аҳәынҭқарратә универ-
ситет астудентцәа алархәны?

– Зегь раҧхьаӡа иргыланы, аҿар ҳанры-
лацәажәо еснагь ҳхаҿы иааиуеит зегьы 
ҳзааӡаз, абиҧарақәа еимаздо, аҧсуа милаҭ 
иргәеисырҭоу – Аҧснытәи аҳәынҭқарратә 
университет. Ҳәарада, имҩаҧааго апро-
ектқәа рҟны ирылахәхоит Аҧснытәи 
аҳәынҭқарратә университет астудентцәа. 
Насгьы ҳара ҳхеилаки ауниверситет 
анапхгареи аимадара бзиақәа ҳамоуп. 
Ҳаргьы ауниверситет аҟны имҩаҧырго 
аусмҩаҧгатәқәа ҳхы рылаҳархәуеит. Убри 
азы ҭабуп ҳәа иасҳәоит аҵараиурҭа аректор, 
академик Алеко Алықьса-иҧа Гәарамиа. 

– Изеиҧшроузеи ахшарарацәа змоу 
аҭаацәарақәа рҭагылазаашьа?

– Иахьа даараӡа ацхыраара зҭаху 
аҭаацәара қәыҧшқәа рахьтә ҩышә ҭаацәара 
рҟынӡа ыҟоуп. Ҳара иҳамоуп ахшарарацәа 
змоу аҭаацәарақәа маҷымкәа. Дыҟоуп 
хәҩык-фҩык змоу, дубап жәаҩык-жәаҩаҩык 
рҟынӡагьы ахшара змоу. Аҧсыуала 
маҷк иҧшӡамзаргьы, иҟоуп аӡәы-
ҩыџьа аҭаацәарақәа зхәыҷқәа уахынла 
иахьышьҭазҵо змам, зыхшара шәҵатәыла 
иззеиқәмыршәо уҳәа. Убарҭ роуп зегь 
раҧхьаӡа иргыланы ацхыраара зҭатәу. 
Акызаҵәык, ҳара ҳаилак иалшо (ҳара 
усеиҧш аҭаацәарақәа афинанстә цхыраара 
раҳҭартә алшара ҳамаӡам), аха аҭҵаарақәа 
мҩаҧганы, иҟоу апроблемақәа рыӡбашьа 
амҩақәа азгәаҭаны, ҳтәыла анапхгара рҿы 
аиҭаҳәара ҳуалуп. Иҳалшо ала аусура 
ҳаҿуп. Сгәы иаанагоит, аҭагылазаашьа 
аиӷьтәра ҳалшап ҳәа. Зегь реиҳагьы 
агәыӷра сызҭо, иахьа Аҳәынҭқарра Аха-
да Рауль Ҳаџьымба иганахьала аилкаара 
ыҟоуп аҿар рызҵаарақәа рганахьала. Иар-
бан усзаалак ҳазидҵаало, даҳзыӡырҩуеит, 
излауала ацхыраарагьы ҟаиҵоит. Уаҵәтәи 
амш – аҿар иртәуп. Ус анакәха, зегьы 
иаҳуалуп уаҵәтәи амш азы аусура, доусы 
иҳалшо аҟаҵара.

ара гәацҧыҳәарыла иазнеит», – лҳәеит 
аусмҩаҧгатә аиҿкааҩцәа ируаӡәку Рита 
Ач-ҧҳа.

«Ҳара даара астудентцәа бзиақәа 
ҳамоуп. Имаҷҩым абаҩхатәра злоу аҿар.  
Урҭ уанрыхәаҧшуа угәы еизҳауеит», – 
иазгәалҭеит анемеци англызи бызшәақәа 
рырҵаҩы Фатима Лазарева. 

Ахәылҧаз аиҿкааҩцәа ражәақәа 
рыла, асеиҧш иҟоу аусмҩаҧгатәқәа 
аҿар рҵарадырра аизырҳаразы даара 
акраҵанакуеит. Дара ирҳәеит аҧхьаҟагьы 
ари ахырхарҭала аусура ишацырҵо.

Аслан Қәҭелиа 

МАРТ 27– АТЕАТР ЖӘЛАРБЖЬАРАТӘИ АМШАибашьра ду 

аветеранцәеи 
аҿари реиҧылара

Апрель 9 рзы Аҧсны ажурналистцәа 
Реидгыла аклуб аҟны имҩаҧысит 1941-
1945 шықәсқәа рзтәи Аџьынџьтәылатә 
еибашьра еилгеижьҭеи 70 шықәса аҵра 
иазкыз ажурналистцәа ҿарацәеи, ашкол-
хәыҷқәеи, аибашьра ду аветеранцәеи 
реиҧылара. Уи мҩаҧылгон аҵарауаҩ 
еицырдыруа ажурналист, Аҧснытәи 
аҳәынҭқарратә университет ажурнали-
стика акафедра апрофессор Екатерина 
Бебиа-ҧҳа.

Аиҧылара иалахәын Аџьынџьтәылатә 
еибашьра ду аветеранцәа Рхеилак аиҳабы 
ихаҭыҧуаҩ, аинрал Закан Нанба, аибашь-
ра аветеранцәа Илиа Ачба, Валентина 
Шульгина, ажурналистцәа Зураб Аргәын, 
Оҭар Лакрба, Сергеи Агындиа, Есма 
Арџьениа уҳәа, иара убасгьы рҵаҩцәа 
рыманы – Б.Шьынқәба ихьӡ зху Аҟәатәи 
1-тәи абжьаратә школ арҵаҩы Лиудмила 
Ануа-ҧҳа, Аҟәатәи 4-тәи абжьаратә школ 
арҵаҩы Лариса Хаҳәбиа-ҧҳа.

Аиҧылара аартуа Екатерина Бебиа-ҧҳа 
иазгәалҭеит Аџьынџьтәылатә еибашьра 

ду аҟны игаз Аиааира 70 шықәса ахыҵра 
инамаданы, Аҧснытәи аҳәынҭқарратә уни-
верситет афилологиатә факультет ажур-
налистика аҟәша астудентцәа еиуеи-
ҧшым ажәахәқәа шаздырхиаз. Урҭ рахьтә 
иҟоуп актәи аҩбатәи акурсқәа рҟны 
итәоу астудентцәа – ажурналистикахь 
зшьаҿа еихызго, раҧхьаӡакәны ажәахәқәа 
ирыҧхьо. Убри аҟынтә аҳәара ҟалҵеит, 
ажурналистцәа ҿарацәа ражәахәқәа рҿы 
џьара гха-ҧха хәыҷқәак ҟалозаргьы, 
ирыҵарҳәарц, абжьагажәа рарҳәарц, из-
бан акәзар урҭ роуп уаҵәы аиҳабыратә 
абиҧара иаҵанакуа ажурналистцәа зыҧ-
сахраны иҟоу.

Ажәахәқәа рыҧхьарахь ииасаанӡа аҿар 
рҿаҧхьа дықәгылеит Аџьынџьтәылатә 
еибашьра ду аветеранцәа Рхеилак 
аиҳабы ихаҭыҧуаҩ, аинрал Закан Нан-
ба. Уи дазааҭгылеит Аҧсны иахьа 
аветеранцәа рҭагылазаашьа, иҳәеит еса-
аира рхыҧхьаӡара ишагхо. Аха егьа ус 
акәзаргьы, ҳтәылаҿы аибашьра иалахәыз 
рахьтә 74-ҩык аветеранцәа рыҧсы ҭоуп. 
Аха иҟоуп иҵегьы ауаа, атыл аус азызу-
аз, ахәышәтәырҭақәа рҟны аус зуаз уҳәа 
ҧыҭҩыкгьы. Урҭ ҳаҭырла рзыҟазаара, 
рџьабаа амырӡра еиҵагыло абиҧарақәа 
ируалуп. 

Анаҩс аибашьраан ихигаз атәы 
рзеиҭеиҳшәеит аибашьра ду аветеран 
Илиа Ачба. Иара диит 1922 шықәсазы. 
Дышқәыҧшӡаз аибашьра дцеит. Аџьабаа 
ҕәҕәа ихигеит, ахәрақәагьы иоухьан. 
Аха хьаҵрак ҳәа ҟамҵакәа деибашьуан 
аҵыхәтәанынӡа. Иқәра маҷк ишына-
скьахьоугьы, иахьагьы дыҕәҕәаҟацаӡа 
дыҟоуп. Иҧышәа аҿар ирымеидоит.  

Аиҧылараҿы астудентцәа иҟарҵеит 
ҩажәа инарзынаҧшуа Аџьынџьтәылатә еи-
башьра ду иазкыз ажәахәқәа. Ашколхәыҷқәа 
ирыҧхьеит аибашьра иазкыз аҧсуа поетцәа 
ражәеинраалақәа.

Аҵыхәтәаны урҭ ирыгу ирыбзоу атәы 
иалацәажәеит, абжьгарақәа рырҭеит 
аиҳабыратә абиҧара иаҵанакуа ажурна-
листцәа. Дара иазгәарҭеит, ҿыц ажурна-
листикахь зшьаҿа еихызго астудентцәа 
рҩышьа, ражәа артәашьа, рҳәоу аиқәыр-
шәашьа шыргәаҧхаз.

  

– Ишҧазгәашәҭо шәара атеатр 
Жәларбжьаратәи Амш?

– Ҳарҭ есышықәса март 27, акультуратә 
хан «Абаза» аҟны, атеатр «Аамҭа» ҳәа 
ҳахьашҭаз, убра акәын ҳахьаҧылоз: 
имҩаҧаҳгон ахәылҧазқәа, иааҳаҧхьон 
асасцәа, ҳааидтәалон. Аха сынтәа 
ҳара ҳгәы иҭоуп март 26 рзы аспек-
такль ықәҳаргыларц С.Ҷанба ихьӡ зху 
Аҧсуа ҳәынҭқарратә драматә театр 
асценааҿы, «Ҳаҧсыуаауп, ҳаҧсыуаа» 
зыхьӡу, Шоҭа Ҷкадуа иҩымҭа иалху. 
Убри ашьҭахь ҳҩызцәеи ҳареи ате-
атр «Аамҭа» аҿы, аҿар хеидкыларҭас 
иахьҳамаз аиҧылара еиҿаҳкаауеит.      

– Ишҧаҟалеи Аҧсуа ҳәынҭқарратә 
аҿар ртеатр аартра?

– 2014 шықәса нанҳәамза 20 рзы  
Аҧсны Аиҳабыра рықәҵарала иаартын 
Аҧсуа ҳәынҭқарратә аҿар ртеатр. Ари 
аҿар рзы еиҧш, Аҧсны жәлар зегьы 
рзгьы еихьӡара дууп. Атеатр анаартха на-
хыс иаҭан 12 штат, иахьатәи аамҭазгьы 
даҽа 8 штатк ацҵоуп, аҧхьаҟагьы иҵегьы 
ацҵара ргәы иҭоуп. Атеатр аус ауеит 1998 
шықәсазы   Аҧснытәи аҳәынҭқарратә 
университет афилалогиатә факультет 
аҟны иаартыз актиортә ҟазара аҟәша 
аушьҭымҭацәа рыла. Абиҧара еиҳбацәа 
рҟынтәи иалоуп Софа Агәмаа-ҧҳа 
(асахьаркыратә напхгаҩы), Шьалуа Гыц-

Атеатр жәларбжьаратәи амш аламҭалазы ҳара ҳиҿцәажәеит ааигәа иа-
артыз Аҧсуа ҳәынҭқарратә аҿар ртеатр анапхгаҩы, актиор Аслан Еныкь.

ба (арежиссиор), Ира Коӷониа-ҧҳа, Алик  
Дауҭиа. 

– Раҧхьатәи апремиера анбамҩаҧгаз?
– Атеатр раҧхьатәи апремиера мҩа-

ҧган февраль азы, С.Ҷанба ихьӡ зху 
Аҧсуа ҳәынҭқарратә драматә театр аҟны. 
Ахәаҧшцәа идырбан Шоҭа Чкадуа ипи-
еса «Ҳаҧсыуаауп, ҳаҧсыуаа». Даара-
гьы қәҿиарала имҩаҧысит. Аспектакль 
ароль хада налыгӡеит 30 шықәса раҧхьа 
Дмитрии Кәартаа ианықәиргылоз еиҧш, 
Аҧсны жәлар рартист Софа Агәмаа-ҧҳа.

Ҳара ҳацәшәон ари апиеса ақәыргы-
лара, избан акәзар, 30 шықәса раҧхьа 
ианықәыргылаз ихәмаруан актиорцәа 
дуқәа: Амиран Ҭаниа, Ира Коӷониа-ҧҳа, За-
ира Амқәаб-ҧҳа уҳәа аӡәырҩы.  Актиорцәа 
хатәрақәа иаадырҧшыз аҩаӡареи иамаз 
ақәҿиареи ҳзаамырҧшыр ҳәа ҳшәон. Аха 
ахәаҧшцәа ҳазларыдыркылаз ала, ари аус 
аҟны ҳаҵамхеит ҳәа сгәы иаанагоит.

– Уажәы аус здыжәуло, иқәшәыр-
гылараны иҟоу иарбан спектакльу?

– Уажәы ҳара аус адулара ҳаҿуп аи-
талиан драматург Едуардо де Фели-
пе иҩымҭа иалху аспектакль «Дуаҩуп, 
даамсҭашәоуп». Анаҩсан Дырмит Гәлиа 
идраматә ҩымҭа «Анаурқәа» ықәҳаргылар 

ҳҭахуп. Избан акәзар, уи аҧсуаа ҳзы да-
ара акрызҵазкуа ҩымҭоуп, аҭоурых ду 
амоуп. Иахьынӡаҳалшо, излауала аҧсуа 
драматургиа ҳҽагәылаҳгалоит.

– Иҳамоума аҿар аҳәаанырцә иал-
ганы иаахьоу, иара убасгьы уажәы уаҟа 
аҵара зҵо аҿар?

– Атеатр аус аиҿкааразы иаҳҭахуп 
ауаа маҷҩымкәа. Ҵыҧх ҳара иҳалшеит 
Вадим Абыхәба Шьчукин ихьӡ зху 
атеатр ашҟа ишьҭра. Уаҟа аҧышәа 
аизырҳара акурсқәа дырхысуан. Убас, 
3-4 шықәса раҧхьа Дима Гәыниа МХАТ 
ахь дҳашьҭхьан. Сынтәагьы иҳашьҭырц 
иаҳҭаху аҿар ыҟоуп.  

– Ишҧажәбо атеатр аҧеиҧ?
– Аҿар ртеатр аҧҵоижьҭеи уамак ҵуам. 

Уи аҧеиҧш азҭаша ҳара еиҿызкаази аҿари 
роуп. Ахәаҧшцәа шаҟа радыҧхьалара 
ҳалшо акәхоит ҳара ҳзы аҧеиҧш лаша. 
Избан акәзар, ахәаҧшцәа роуп иҳагу-
иҳабзоу ҳзырбо, ахәаҧшҩы дахьымнеиз 
аспектакль – акгьы иаҧсам спектакльуп. 
Убри аҟнытә ахәаҧшцәа иргәаҧхартә 
еиҧш иҵегьы апрофессионалтә ҩаӡара 
шьҭаҳхыр, аҧеиҧши алыҵшәеи  ҳауеит. 

Аиҿцәажәара мҩаҧигеит 
Аслан ҚӘҬЕЛИА

ЗАРИНА ҞАНЫҞӘА ЛЫРҾИАРАТӘ ХӘЫЛҦАЗЫ
Арҿиаратә хәылҧазы иалагаанӡа, еи-

заз ашәҭ шьыҵәрақәа шьҭарҵеит Аҧсны 
Аџьынџьтәылатә еибашьра зхы ақәызҵаз 
анышә иахьамадоу Ахьӡ-аҧша апарк 
аҟны.

Ахәылҧаз ааиртит, иагьымҩаҧигон 
Аҧсны Ахада иабжьгаҩ, апоет, аҵарауаҩ 
Владимир Занҭариа. Уи иқәгылараҿы 
иазгәеиҭеит, аҧсуааи адыгааи зқьышықә-
салатәи риешьара адац-ҧашәқәа шыҕәҕәоу, 
доуҳала реинырра, реигәныҩра акырӡа 
шаҵанакуа.

«Иахьатәи ҳаиҧылара мҩаҧысуеит 
Аҧсны Аҳәынҭқарра ашьаҭаркҩы Вла-
дислав Арӡынба ихьӡ зху амузеи аҟны. 
Шәара ибзиаӡаны ижәдыруеит уи ша-
ҟа дахӡыӡаауаз, игәцареикуаз, зиешьа-
ра адац-ҧашәқәа акырӡа иҵаулоу аҧ-
суааи адыгааи рзеиҧш лахьынҵа, 
рҭоурых, шәышықәсалатәи рдоуҳатә 
еигәныҩра. Иахьа, абри ҳкультуратә еи-
нырра ду иацызҵо, еихазҳауа, агәеисра 
зырҕәҕәо хҭысны иҟалеит аҟабарда 
ҧҳәыс ҟәыҕа, апоет, адраматург Зари-
на Ҟаныцәа лыҧшәмеи лҩызцәеи лыцны 
Аҧсныҟа лымҩахыҵра. Лара лбаҩхатәра, 
леиҿкааратә ҟазшьақәа, лгәаҵаҿ еихсыҕь-
ра амамкәа еибаку агәеизыбылра амцабз 
иахылҵуеит ҧхьаҟа ҳазегьы ҳҽеибаркны 
ҳазнысраны иҟоу ашьанҵамҩа зырла-
шо ашәахәақәа», – иазгәеиҭеит Влади-
мир Занҭариа. Анаҩс уи инарҭбааны 
дазааҭгылеит аҟабарда поет лырҿиара. 
Иҳәеит, Аҧсны аиааиреи ахьыҧшымреи 
азаагара зыбзоуроу аҧсуаа рхала мацара 
шракәым, уи шрыбзоуроу ҳашьцәа Нхыҵ-
Кавказ ажәларқәагьы. 

«Сара сзы гәахәара дууп иахьатәи 
ҳаиқәшәара. Избан акәзар, Зарина 
Ҟаныҟәеи сареи ҳаибадыруеижьҭеи жәа-
шықәса инареиҳауп» – лҳәеит ахәылҧаз 
аҟны иқәгылаз Аҧсны акультура ами-
нистр Ельвира Арсалиа. Уи апоет 
илзеиҕьалшьеит ақәҿиарақәа.

Аҧснытәи аҳәынҭқарратә универ-
ситет анапхгара рыхьӡала иқәгылаз 
аҧсуа литература акафедра аиҳабы, адо-
цент Диана Џьынџьал-ҧҳа иазгәалҭеит 

ҳашьцәа нхыҵааи ҳареи ҳаимадарақәа 
есааира ишырҕәҕәалатәу, ишаҭаху ла-
сы-лассы аиҧыларақәа, арҿиаратә 
хәылҧазқәа рымҩаҧгара. «Ҳара анык 
ҳалхылҵит. Ашьа ахы адыруеит, рҳәоит 
аҧсуаа. Уи ус шакәыз даҽазныкгьы 
иарҵабыргит иаҳхаагаз аибашьра. Усҟан 
Аҧсны ахьчараз игылаз ҳашьцәа нхыҵаа 
дрылан Зарина лашьа Нургали Ҟаныҟәа. 
Рҿаҧхьа ҳхырхәоит ҳтәыла ахақәиҭтәра 
зхы ақәызҵаз зегьы», – лҳәеит Диа-
на Џьынџьал-ҧҳа. Лара лажәақәа 
рыла, 1994 шықәса раахыс Аҧснытәи 
аҳәынҭқарратә университет аҟны аҧ-
сышәала иаҧхьоит амаҭәар «Нхыҵ-
Кавказ ажәларқәа рлитература, аурыс 
бызшәа аҟынтәи еиҭаганы. Аха агәыҕра 
аалырҧшит, аҧхьаҟа аоригинал аҟынтәи 
ишиашоу аҧсшәахь ишеиҭагахо. Анаҩс 
Аҧснытәи аҳәынҭқарратә университет 
анапхгара рыхьӡала апоет ҳамҭас илана-
шьан Аҧсны апеизаж асахьа. 

Аҧсуааи адыгааи реизыҟазаашьа, 
риешьара иазкыз игәырҧшаагаз ажәа-
қәа лҳәеит аҵарауаҩ, афилологиатә 
ҭҵаарадыррақәа рдоктор, Аҧсны хатә-
гәаҧхарала еибашьуаз ирызкны аусумҭақәеи 
аматериалқәеи жәпакы равтор Лили 
Ҳагба. Иазгәалҭеит ҳтәыла хақәиҭреи 
ахьыҧшымреи раагаразы ҳашьцәа нхы-
ҵаа рлагала. 

Апоет, ажурнал «Алашара» аре-

дактор хада Анатоли Лагәлаа аҟабарда 
поет ақәҿиарақәа лзеиҕьашьауа, иҳәеит, 
ажурнал иааиуа аномерқәа руак аҟны 
Зарина Ҟаныҟәа лырҿиара ихадоу аҭыҧ 
ааннакылараны ишыҟоу, уи адаҟьақәа 
рҟны ишкьыҧхьхо лажәеинраалақәа.

Ахәылҧаз аҟны иқәгыланы ицәажәеит, 
ажәа ҟәандақәа  рҳәеит: Аҧсны ашәҟәыҩҩцәа 
Реидгыла ахантәаҩы Анзор Мықәба, афило-
логиатә ҭҵаарадыррақәа рдоктор Марина 
Беҭоҟә, апоет, ауаажәларратә усзуҩы Ген-
нади Аламиа, апоетесса Гәында Кәыҵниа-
ҧҳа. Ажәеинраалақәа ирыҧхьеит апоетцәа 
ҿарацәа Абзагә Аҟалҕьбеи Бадраҟ Аҩӡбеи. 

Ахәылҧаз аҟны лхатәы жәеинраалақәа 
(ҟабарда бызшәалеи урысшәалеи) дрыҧ-
хьеит апоет Зарина Ҟаныҟәагьы. Уи 
ахәылҧаз иалахәыз зегьы напеинҟьарыла 
ирыдыркылеит. Лажәеинраалақәа рызкуп 
лтәыла Ҟабардеи Аҧсни, иара убасгьы 
Нхыҵ-Кавказ ажәларқәа риешьара. Ашәа 
рзылҳәоит аҧсадгьыл, аҭынчра, аҿара. 

Аҵыхәтәаны Зарина ахәылҧаз иала-
хәыз ҳамҭас ирылҭеит лҩымҭақәа зну 
аудиодискқәа. 

Арҿиаратә хәылҧазы иацын алах-
ҿыхра. Ахәаҧшцәа гәахәа дула иры-
дыркылеит Хәаҧ ақыҭан еиҿкаау жәлар 
рмузыкатә инструментқәа рансамбль 
ақәгылара. Урҭ заманала инарыгӡеит 
аҧсуа жәлар рашәақәа.

В.Г.Арӡынба ихьӡ зху Ахьӡ-аҧша 
амузеи аҟны имҩаҧысит аҟабарда 
поет, адраматург Зарина Ҟаныҟәа 
лырҿиаратә хәылҧазы. Уи рхы ала-
дырхәырц арахь имҩахыҵит Аҧсны 
акультура аминистр Ельвира Арсалиа, 
ашәҟәыҩҩцәа Реидгыла ахантәаҩы Ан-
зор Мықәба, ашәҟәыҩҩцәа, апоетцәа, 
ауаажәларратә усзуҩцәа, аҵарауаа, 
аибашьраан хатәгәаҧхарала иааны 
иҳацхраауаз ҳашьцәа – Нхыҵ-Кавказ 
ажәларқәа рхаҭарнакцәа, Аҧснытәи 
аҳәынҭқарратә университет арҵаҩцәа, астудентцәа.

Зарина Ҟаныҟәа Аҧсны илызгәакьаӡоу тәыланы илыҧхьаӡоит. 1992-1993 
шықәсқәа рзтәи Аџьынџьтәылатә еибашьраан Аҧсны ахақәиҭтәра хьыӡла-
ҧшала ихы ақәиҵеит лашьа Нургали Ҟаныҟәа. Уи анышә дамадоуп Мамзышьха.

Аҧеиҧш лаша 

ззыҧшыз

Агәалашәара

Ишдыру еиҧш, жәытәнатә аахыс 
аҽыбҕаҟазаратә спорт Аҧсны аҭыҧ ҷыда 
аанакылон. Уи аҧсуаа ҧсабарала иры-
лан. Аҧсны иахьагьы иҟоуп абаҩхатәреи 
аҟыбҩи згым, зыхьӡ-зыҧша Аҧсны ан-
ҭыҵгьы ирдыруа аҽыбҕаҟазацәа. Убарҭ 
рыӡбахә анаҳҳәо, ҳхахьы дмааирц залшом 
Денис Ҧлиа. 

Денис иҽыбӷаҟазара аӡбахә цәырыз-
гаанӡа, иаазыркьаҽны салацәажәарц сҭа-
хуп иабшьҭра рҭоурых. 

Егьырҭ ақыҭақәа рҟны еиҧш, ҧлиаа 
еиҵаҩҩы инхоит Лыхны ақыҭан. Дара 
ианакәызаалакгьы хьӡи-ҧшеи згымыз, 
иахьагьы изгым, аҳаҭыр ду змоу уаауп. 
Аҧсны ахы-аҵыхәа зыхьӡ ахыҵәахьаз 
аҽыбҕаҟазацәа  дреиуан ҧлиа Бырдыҕә. 
Уи адагьы, иара абаҩхаҭәра ду злаз уаҩын, 
зегьы илан, зегьы дрызҟазаны анцәа ди-
шеит. Иҧсҭазаара далҵит 90 шықәса 
дшырҭагылаз, 1937 шықәсазы Бериа ишҳам 
дзацәымцеит. Бырдыҕә иҧа – Константин, 
иаб иеиҧш дҽыбӷаҟазан. Константин иҧа, 
Рауф, иаби иабдуи рус иациҵоит. Рауф, 
иқәра дышҭысхьоугьы, ари аспорт хкы 
дацәхьамҵит. Иазгәаҭаҭәуп, ҳаамҭазҭәи 
аҽыбҕаҟазацәа реиҵааӡараҟны уи иџьабаа 
шдуу. Рауф иеихьӡарақәа рзы Аҧсны 
аҳәынҭқарра иреиҳаӡоу аҳамҭа «Ахьӡ-
Аҧша» аорден III аҩаӡара ианаршьеит. Уи 
иҧа – Аслан иакәзар, Аҧсны зҽаҧсазтәыз 
аҽыбҕаҟаза ҳәа аҳаҭыртә хьӡы ихҵоуп. 
Рауф иашьа еиҵбы, Денис иаб Виктор, 
дуаҩы разуп, дуаҩы гәыҭбаауп, дуаҩ на-
гоуп. Виқтор ҧлиа динасыҧхеит аҧсуа 
ҭыҧҳа Тома Леи-ҧҳа. 

Виқтори Томеи рыҩнаҭаҟны иит 
ҧшьҩык ахәыҷқәа – ҩыџьа аҷкәынцәеи 
ҩыџьа аӡҕабцәеи: раҧхьаӡа аҩнаҭа  иргәыр-
ҕьеит Дима, нас Денис. Денис изҳаит 
Лыхны ақыҭан. Уи даныхәыҷыз инар-
кны аҽқәа рахь агәыблыра шьҭикааит, 
аҽыбҕаҟазарахь ихгьы ирхеит. Уи акәхеит, 
арҧыс иҧсҭазаара зегьы аҽыбҕаҟазаратә 
спорт иадиҳәалеит. 

Денис аҽыбҕа дшазҟазаз еиҧш, 
аҵарагьы бзиа ибон. П.С.Шьаҟрыл ихьӡ 
зху Лыхнытәи абжьаратә школ даналга, 
дҭалоит Аҧснытәи аҳәынҭқарратә уни-
верситет, дагьалгеит қәҿиарала. 

Денис аҽыбӷаҟазара аганахьала еиуеиҧ-
шым аҧхьахәқәа игахьан. Уамала иқәҿион 
ҽыла ампыл асреи аҵәеигәыдҵареи, уи 
моу ҽыла аҳәаҟьараҟны Денис ицназгоз 
маҷын.

Рацәак ҵуамызт Денис Ҧлиа Аҧс-
ны зҽаҧсазтәыз аҽыбҕаҟаза ҳәа ахьӡ 
ихырҵеижьҭеи, аха ҳазшаз анарха иимҭеит. 
Аҧсҭазаараҿы зеиҧш ҟамло егьыҟам 
рҳәоит: 2014 шықәсазы Дәрыҧшь ақыҭан 
Аџьынџьтәылатә еибашьра ду зхы 
ақәызҵаз Аҧсны аҵеицәа ргәалашәара 
иазкны имҩаҧысуаз аҽырыҩра аилашым-
ҭазы, Денис иаалырҟьаны иҧсҭазаара 
далҵуеит. Заҧхьаҟа аҧеиҧш лаша ззыҧ-
шыз, аҧсҭазаара иеилаҳауаз Денис уаҳа 
иразҟы егьанымзаарын. 30 шықәса роуп 
иниҵыз. 

Денис Ҧлиа иахьа дыҟам, аха уи 
игәалашәара лаша иҭаацәеи, иҩызцәеи, 
дыздыруази ргәаҵаҿы наунагӡа иаанхоит. 

Фарид Кәабахьиа

П а м я т ь

Жизнь украшают люди. В большин-
стве – это молодежь, в руках которой бу-
дущее государства, народа, молодежь, 
на которую возлагаются огромные на-
дежды. Молодежь, которой предстоит 
в будущем заменить достойных людей, 
внесших свою лепту в разные отрасли 
жизнедеятельности. 

 Именно к такой части местной мо-
лодежи относился Бения Инал Адгу-
рович, а если быть точнее, находился в 
первых рядах. Человек с традиционным 
абхазским воспитанием и огромной 
светлой душой.

В 2013 году на специальность «Аг-
рономия» агроинженерного факуль-
тета Абхазского государственного 
университета с успехами на вступи-
тельных испытаниях поступил к нам 
Инал Бения, который успел проучить-
ся в вузе всего лишь 1 год. В течение 
одного года он успел оставить о себе 
самые теплые и положительные вос-
поминания. Он был очень старатель-
ным и исполнительным студентом, 
а главное – очень порядочным и до-
бросовестным человеком, наверное,  
поэтому решением всего курса он был 
единогласно избран старостой. Инал 
не прикладывая усилий, учился хоро-
шо, при желании мог и отлично. Не-
смотря на свой юный возраст, он к лю-

Как много твоего во мне осталось и как много 
моего с тобой ушло...

бому порученному ему делу подходил 
с особой ответственностью, но если 
ему что-то не нравилось, он выска-
зывал свое мнение прямо и открыто, 
весьма деликатно и тактично отстаи-
вая свою точку зрения. Не хочется ве-
рить в то, что приходится говорить о 
нем в прошедшем времени…

Курируемый мной курс, в котором 
учился Инал, крайне тяжело воспринял 
и перенес эту никогда и ничем невос-
полнимую утрату. Каждый из его одно-
курсников воспринял смерть Инала как 
смерть родного человека. Ведь они на-
всегда потеряли однокурсника, друга, 
брата… Его отсутствие чувствуется и 
сегодня, как на его курсе, так и среди 
нас, преподавателей. Навсегда вымерла 
одна из жизненноважных вен, по кото-
рой текла дружба, крепкая и светлая, 
подобная алмазу.  Без Инала этот курс 
– как изъятая из года весна. 

Инал был очень активным моло-
дым человеком, он везде успевал, ино-
гда даже казалось, что он спешил жить. 
Возможно, свидетельством этому явля-
ется и то, что, несмотря на свой юный 
возраст, он уже был в семейном положе-
нии, благодаря чему оставил частичку 
«себя живого» - это его любимая дочь 
Даниэлла, которой мы сейчас желаем 
счастливого детства, а в дальнейшем 
достойно проявить себя, как это сделал 
в свое время ее отец. Не могу не подчер-
кнуть и то, что Инал очень любил свое-
го дедушку, за которого сильно пере-
живал из-за его неизлечимой болезни. 
Вскоре после смерти внука и дедушка 
скончался. Не хватит и всей жизни род-
ным и близким Инала, чтобы хоть как-
то облегчить боль, полученную вслед-
ствие этой утраты.

Даже природа в день похорон Инала, 
незадолго до его выноса не выдержала 
и словно стесняясь быть замеченной, 
скромно заплакала, чувствуя свою вину 
в том, что не уследила и не смогла убе-
речь такого замечательного человека, 
только-только начинающего жить…

Покоится Инал в родном и очень 
красивом селе Бармыш Гудаутского 
района Абхазии на высокой местности 

в окружении гор, словно являясь связу-
ющим звеном между небом и людьми. 
Наверняка, он глядя на душераздираю-
щую боль своей семьи, родных, близ-
ких и любящих его людей говорит нам: 
«не переживайте вы так за меня, у меня 
все хорошо» и просит прощения у всех 
кому доставил столь душераздираю-
щую боль. Однако мы его не слышим, 
так как далеки друг от друга по многим 
единицам измерения. 

Он вспыхнул как самая яркая иллю-
минация и навсегда улетел в небо, оста-
вив о себе самые добрые и красивые 
воспоминания. Все было в нем – душа, 
талант и красота, он был живым клю-
чом дружбы. Он навсегда ушел из жиз-
ни в вечность, но никогда не уйдет из 
нашей памяти, ведь память о человеке 
является бесценным человеческим до-
стоянием. Он не умер, а поменял свой 
мир, прожив столько, сколько ему было 
отпущено судьбой, повернув реку жиз-
ни в другое русло. Инал в нашей памя-
ти навсегда остался как порядочный, 
харизматичный, добрый и целеустрем-
ленный парень. Я никогда не забуду его 
умные, добрые и веселые глаза, взгляд 
которых умел проникать глубоко в 
душу собеседнику, отражающие му-
жество, принципиальность и богатый 
внутренний мир. Дорогие читатели! 
Пусть такая душераздирающая беда, 
от которой, к сожалению, никто не за-
страхован – всегда обходит вас сторо-
ной. Я написал эту скромную статью 
так, как чувствовал, чтобы побольше 
людей узнали, что был на этом свете 
такой замечательный парень как Инал 
Бения, уход из жизни которого оста-
вил тяжелый отпечаток. Это был крик 
души моей, о котором ранее никто не 
слышал.     

Я рассказал о Инале в том простран-
стве, которое реально ему принадлежа-
ло.

Мы тебя никогда не забудем! Пусть 
раны заживают, но шрамы остаются на-
всегда…

                            Зураб  Габуния, 
преподаватель, куратор 2 курса 

спец. «Агрономия» 

Таиф А%ЬБА

А)ЪА?ЛА
Амюан игылоуп а0ъа7ла,
Ам7ан ашьацра иа7ъоуп.
Ха7ак уа дыцъоуп дым=ыхо,
Из6ъа0ы8 хащъла икъыршоуп.

Уи анкьа зны дыйан аёъы щъа,
Абар0 щаи8ш данын адунеи.
Иным7ъаёо иус6ъа дышрыхоз,
А8с0азаара ахьцоз имбаёеит.

Дыйан, дымюасит, ирхаш0ит,
Дзыргъайуаз иус6ъа зегьы.
Амюан игылоу а0ъа7лоуп,
Иёбахъ зларщъо уажъы.

Ирщъоит, исцъагои щъа ус баша,
Еи0еищаит дымюасны дышцоз.
Иабеидыруаз усйан аха7а,
Уи шакъёаз байас и0ынхоз.

« А Ҧ С Н Ы  ҬА ГА Л А Н Т Ә И  А Ш Ә Ы ГА Қ ӘА  2 0 14 »

РЕКТОРАТ АГУ ОБЪЯВЛЯЕТ КОНКУРС 
НА ЗАМЕЩЕНИЕ СЛЕДУЮЩИХ ДОЛЖНОСТЕЙ:

- декана экономического факультета;
- заведующего кафедрой физиологии человека, животных и химии;

- заведующего кафедрой ботаники и лесного хозяйства;
- профессора кафедры абхазского языка – 2 шт. ед.

	 Срок подачи заявлений – 1 месяц со дня опубликования.

АҬОУРЫХ – АКАДРҚӘА РЫЛА
(2013 шықәсазы Аҧснытәи аҳәынҭқарратә университет аҟны 

Актәи Жәларбжьаратәи арт-пленер аартра аан).

Иҭыҵит Аҧснытәи аҳәынҭқарратә уни-
верситети ихьыҧшым асахьаҭыхыҩцәа 
Рхеидкыла «Аҧсны-АРТ-и» еиҿыркааз, 
Аҧсны Аҳәынҭқарра Ахада Рауль Ҳа-
џьымба ицхыраарала иаҳхысыз ашықәс 
анҵәамҭазы имҩаҧгаз II Жәларбжьаратәи 
арт-пленер иазку афотоальбом «Аҧсны 
ҭагалантәи ашәыгақәа – 2014». 

Афотоальбом иагәылоуп II Жәлар-
бжьаратәи арт-пленер амҩаҧгара иазку 
афотосахьақәеи асахьаҭыхыҩцәа ҟазацәа 
русумҭа лыҧшаахқәеи.

Афотоальбом аатуеит Аҧснытәи 
аҳәынҭқарратә университет аректор, ака-
демик Алеко Гәарамиа II Жәларбжьаратәи 
арт-пленер аартраҿы иҟаиҵаз ажәахә ала. 
Анаҩс икьыҧхьуп апленер аҟны иқәгылаз 
Аҧсны ихьыҧшым асахьаҭыхыҩцәа 
Рхеидкыла «Аҧсны-АРТ» аиҳабы, 
асахьаҭыхҩы-аҿыханҵаҩ, Аҧснытәи аҳәы-
нҭқарратә университет асахьаҭыхратә 
ҟазара акафедра адоцент Нугзар Логәуа, 
Аҧснытәи аҳәынҭқарратә университет 
апедагогикатә факультет адекан Лудмила 
Бениа, асахьаҭыхҩы, асахьаҭыхратә ҟазара 
акафедра аиҳабы, адоцент Лаша Габелиа, 
адоцент Руслан Чхамалиа, Урыстәыла 
зҽаҧсазтәыз асахьаҭыхҩы, Урыстәылатәи 
Афедерациа асахьаркырақәа Ракадемиа 
академик, апрофессор Шьалуа Бедоев, 
асахьаҭыхҩы, Чувашиатәи аҳәынҭқарратә 
университет апрофессор Анатоли Дани-
лов, Аҧсны аҭҵаарадыррақәа Ракадемиа 
аиҳабы Зураб Џьапуа, аҵарауаҩ, Аҧсны 
Ахада иҟны иҟоу астратегиатә ҭҵаарақәа 
Рцентр анапхгаҩы Олег Дамениа, аҵарауаҩ, 
афилософиатә ҭҵаарадыррақәа рдоктор 
Мзиа Кәыҵниа-ҧҳа, аҵарауаҩ, аҭоурыхтә 
ҭҵаарадыррақәа рдоктор Валери Бигәаа, 
археолог, Аҧсны аҳәынҭқарратә музеи 
аиҳабы Аркадии Џьапуа, аҟазараҭҵааҩы 
Сурам Сақаниа уҳәа ражәахәқәа. 

Ишәгәалаҳаршәоит, Аҧсны ихьыҧ-
шым асахьаҭыхыҩцәа Рхеидкыла «Аҧс-
ны-АРТ» шаҧҵаз 2013 шықәсазы. Уи 
хықәкыс иамоуп: амилаҭтә ҟазара арҿиара, 
атәылаҿи уи анҭыҵи аҧсуа сахьаҭыхыҩцәа 
ҟазацәа русумҭақәа рцәыргара, арҿиаратә 
проектқәа реиҿкаара, асахьаҭыхыҩцәа 
ҿарацәа ацхыраара рыҭара, ақалақьи 
ақыҭа школқәеи рҟны асахьаҭыхратә 
студиақәеи акружокқәеи реиҿкааразы ац-
хыраара аҟаҵара, асахьаҭыхратә ҟазара 
арҵараҿы академиатә система арҕәҕәара, 
амилаҭтә культура аиқәырхара, арҿиара. 

Иахьазы асахьаҭыхыҩцәа рхеидкыла еид-
накылоит 30-ҩык инареиҳаны еицырды-
руа аҧсуа сахьаҭыхыҩцәеи аҳәаанҭыҵтәи 
аҟазацәеи.

Аҧсны ихьыҧшым асахьаҭыхыҩцәа 
Рхеидкыла «Аҧсны-АРТ» деиҳабуп 
асахьаҭыхҩы-аҿыханҵаҩ, Аҧснытәи аҳәын-
ҭқарратә университет асахьаҭыхратә ҟазара 
адоцент Нугзар Логәуа. Иара иоуп уи 
аҧҵара аидеиа раҧхьаӡа иаҧшьызгазгьы.

Апрель 2 рзы Аҧснытәи аҳәынҭқарратә 
университет аҟны имҩаҧысит иҭыҵыз 
афотоальбом аӡыргара. Уи иалахәын: 
Аҧсны Ахада иҟны иҟоу астратегиатә 
ҭҵаарақәа Рцентр аиҳабы Олег Дамениа, 
“Евразиатәи аҭҵаарадыррақәа ринсти-
тут” Аҧснытәи афилиал аиҳабы Сократ 
Џьынџьал, ауниверситет анапхгара, аса-
хьаҭыхыҩцәа, астудентцәа.

Афотоальбом аӡыргарахьы имҩахыҵыз 
бзиала шәаабеит ҳәа реиҳәеит “Аҧсны-
АРТ” ахантәаҩы, Аҧснытәи аҳәынҭқарратә 
университет асахьаҭыхратә ҟазара акафедра 
адоцент Нугзар Логәуа. Уи иқәгылараҿы 
иазгәеиҭеит, афотоальбом аҭыжьра шыҟалаз, 
насгьы уи иацхрааз. Урҭ рхыҧхьаӡараҿы 
дыҟоуп Аҧсны Ахада Рауль Ҳаџьымба. 

Афотоальбом аҭыжьра шьаҭас иаиуит 
2013-2014 шықәсқәа рзы Аҟәа имҩаҧысыз 
Жәларбжьаратәи арт-пленерқәа. Уи иала-
хәын Аҧсны еиҧш, аҳәаанырцәтәи аҟа-
зацәа дуқәагьы. Убри адагьы, Аҧснытәи 
аҳәынҭқарратә университет аҟны имҩаҧган 
аҭҵаарадырратә конференциақәа. Урҭ зе-
гьы аҿар рҧышәа аизырҳара ауп изызку 
ҳәа азгәеиҭеит Нугзар Логәуа.

Афотоальбом “Аҧсны ҭагалантәи 
ашәыгақәа 2014” иахцәажәо иқәгылеит 
Аҧсны Ахада иҟны иҟоу астратегиатә 
ҭҵаарақәа Рцентр аиҳабы Олег Дамениа, 
“Евразиатәи аҭҵаарадыррақәа ринсти-
тут” Аҧснытәи афилиал аиҳабы Сократ 
Џьынџьал, афилологиатә ҭҵаарадыррақәа 
рдоктор Валери Бигәаа, аҟазараҭҵааҩы 
Сурам Сақаниа, афилософиатә ҭҵаара-
дыррақәа рдоктор Мзиа Кәыҵниа-
ҧҳа, Аҧснытәи аҳәынҭқарратә уни-
верситет адоцент Руслан Чхамалиа, 
Аҧсны Афырхаҵа Мзиа Беииа, Аҧсны 
ахәаахәҭра-ааглыхратә палата ахаҭарнак 
Мақсим Ӷәынџьиа, асахьаҭыхратә ҟазара 
акафедра арҵаҩы Рамин Ратиа, апоет, 
ажурналист Алхас Чхамалиа.

Иазгәаҭатәуп, зыӡбахә ҳамоу афото-
альбом шҭыжьыз “Аҧсны-принт” афирма 
аҟны. Уи компиутерла аиқәыршәара аџьабаа 
адылбалеит Аҧснытәи аҳәынҭқарратә 
университет асахьаҭыхратә ҟазара акафе-
дра аушьҭымҭа, иахьа атипографиаҿы аус 
зуа Аида Коӷониа-ҧҳа.

Афотоальбом авторс дамоуп, иагьеи-
қәиршәеит Нугзар Логәуа, аредактор – 
Амқәаб Г.А.

(Афотоальбом «Аҧсны ҭагалантәи 
ашәыгақәа 2014» ацәа).

 


